
Ўзбекистон Республикаси Президентининг
ф а р м о н и

Мамлакатимиз мудофаа қудратини мус­
таҳкамлаш, Қуролли Кучларимиз жанговар 
салоҳиятини юксалтириш, давлат хавфсиз­
лиги ва чегараларимиз дахлсизлигини таъ­
минлаш, профессионал миллий армияни 
шакллантириш, ҳарбий хизмат нуфузини 
юксалтиришдаги катта хизматлари, жами­
ятда тинчлик ва барқарорликни, халқимиз 
осойишталигини сақлаш, фуқароларнинг 
ҳуқуқ ва эркинликлари, қонуний манфаат­
ларини ҳимоя қилиш борасидаги ибратли 
фаолияти, шарафли ва муқаддас бурчини 
бажаришда мардлик ва жасорат кўрсатгани, 
ёшларни ватанпарварлик руҳида тарбия­
лаш, юқори малакали кадрларни тайёрлашга 
қўшган муносиб ҳиссаси учун қуйидагилар 
мукофотлансин:

ªЗБЕКИСТОН РЕСПУБЛИКАСИ ¯УРОЛЛИ КУЧЛАРИ ТАШКИЛ 
ЭТИЛГАНИНИНГ 34 ЙИЛЛИГИ ²АМДА ВАТАН ²ИМОЯЧИЛАРИ 
КУНИ МУНОСАБАТИ БИЛАН ²АРБИЙ ХИЗМАТЧИЛАР ВА 

²У¯У¯НИ МУ²ОФАЗА ¯ИЛИШ ОРГАНЛАРИ ХОДИМЛАРИДАН 
БИР ГУРУ²ИНИ МУКОФОТЛАШ Тª¡РИСИДА

“Мардлик” ордени билан

Аҳмедов Шерзод Ҳурматжон ўғли — 
Ўзбекистон Республикаси Давлат хавф­
сизлик хизмати Чегара қўшинлари ҳарбий 
хизматчиси

Вапаев Сардарбек Ражаббаевич — 
Ўзбекистон Республикаси Мудофаа вазир­
лиги ҳарбий қисм командири

Мадиев Ҳаким Абдумурат ўғли — 
Ўзбекистон Республикаси Давлат хавф­
сизлик хизмати Чегара қўшинлари ҳарбий 
хизматчиси

Худайберганов Хуршид Хамдамович 
— Ўзбекистон Республикаси Миллий 
гвардияси ҳарбий қисм гуруҳ мутахас­
сиси

“Дўстлик” ордени билан

Сайфутдинова Ирина Владимиров-
на — Ўзбекистон Республикаси Миллий 
гвардияси марказий девони хизмат катта 
офицери

“Жасорат” медали билан
Абдуллаев Алишоҳ Илҳом ўғли — 

Ўзбекистон Республикаси Мудофаа вазир­
лиги ҳарбий қисм гуруҳ мутахассиси 

Амонов Нодиржон Ибодиллоевич —  
Бухоро вилояти Фавқулодда вазиятлар бош­
қармаси Бухоро шаҳар фавқулодда вазият­
лар бўлими катта йўриқчи-қутқарувчиси

Тадбирда Ўзбекистон Республика­
си Президенти ҳузуридаги Хавфсизлик 
кенгаши, Вазирлар Маҳкамаси аъзола­
ри, Қуролли Кучлар таркибига кирувчи 
вазирлик ва идоралар раҳбарлари, ҳар­
бий округлар қўмондонлари, ҳарбий-

ЗАМОНАВИЙ МУДОФАА ¯УДРАТИГА ЭГА ªЗБЕКИСТОН АРМИЯСИ ХАЛ¯ИМИЗНИ ВА 
ЮРТИМИЗДАГИ ТИНЧЛИК-ОСОЙИШТАЛИКНИ ²ИМОЯ ¯ИЛИШГА ДОИМ ТАЙЁР

ªЗБЕКИСТОН РЕСПУБЛИКАСИ ¯УРОЛЛИ КУЧЛАРИ ТАШКИЛ 
ЭТИЛГАНИНИНГ 34 ЙИЛЛИГИ ВА ВАТАН ²ИМОЯЧИЛАРИ 

КУНИ МУНОСАБАТИ БИЛАН БАЙРАМ ТАБРИГИ

¯УРОЛЛИ КУЧЛАРИМИЗ САЛО²ИЯТИНИ ЯНАДА ОШИРИШ 
²АРБИЙ СО²АДАГИ ИСЛО²ОТЛАРНИНГ ªЗАГИ

Ўзбекистон Республикаси Президенти, Қуролли Кучлар Олий Бош Қўмондони Шавкат Мирзиёев раислигида 13 январь куни Хавфсизлик 
кенгашининг мамлакатимиз ҳарбий хавфсизлиги ва мудофаасини мустаҳкамлаш масалалари бўйича кенгайтирилган йиғилиши бўлиб ўтди.

маъмурий секторлар раҳбарлари, бошқа 
идоралар ва жамоат ташкилотлари ва­
киллари иштирок этди.

Ўтган йилларда мамлакатимиз мудофаа 
қобилиятини мустаҳкамлаш бўйича сал­
моқли ишлар амалга оширилди.

Миллий армиямиз замонавий қурол-
яроғ ва техника билан таъминланмоқда. 
Ҳарбий хизматчиларнинг жанговар ва 
маънавий-руҳий тайёргарлик даражаси 
изчил ошириб борилмоқда, мудофаа са­
ноатининг салоҳияти мустаҳкамланмоқда.

Мудофаа вазирлиги қўшинларида янги 
тактик усуллар жорий этилиб, машғулот­
лар сони ва шиддати 1,5 баробарга оши­
рилди, учувчисиз учиш аппаратлари бў­
линмалари ва мутахассислар тайёрлаш 
марказлари ташкил этилди.

Армияни рақамлаштириш бўйича бош­
ланган ишлар натижасида ахборот хавфсиз­
лиги, бошқарув ва кўрсатилаётган хизматлар 
самарадорлиги сезиларли даражада ошди.

Давлатимиз раҳбари ташаббуси 
билан ҳарбий таълим тизими тубдан 

янгиланди, малакали профессор-ўқитув­
чи ва инструкторлардан иборат Ҳарбий 
хавфсизлик ва мудофаа университети 
ташкил этилди.

Ҳурматли аскар ва сержантлар, офицер 
ва генераллар!

Муҳтарам Қуролли Кучларимиз 
фахрийлари! 

Қадрли ватандошлар!
Аввало, сиз, азизларни, кўп миллатли 

бутун халқимизни Ўзбекистон Республи­
каси Қуролли Кучлари ташкил этилга­
нининг 34 йиллиги ҳамда Ватан ҳимоя­
чилари куни билан самимий муборакбод 
этаман.

Ушбу қутлуғ айёмда ўз ҳаётини Ватан 
ҳимоясидек ғоят шарафли ва масъулият­
ли ишга бағишлаган, ҳарбий қасамёдига 
содиқ қолиб, мамлакатимиз мустақиллиги 
ва ҳудудий яхлитлигини кўз қорачиғидек 
асраб келаётган она юрт посбонларига яна 
бир бор юксак ҳурмат ва эҳтиром билди­
рамиз.

Айни вақтда Ватан олдидаги йигитлик 
бурчини бажариш чоғида мардларча ҳалок 
бўлган қаҳрамон ўғлонларимизнинг хоти­
расига чуқур ҳурмат бажо келтирамиз.

Бугунги кунда халқимиз Янги Ўзбекис­
тонни барпо этиш йўлида улкан ютуқ ва 
марраларни қўлга киритмоқда. Ҳаётимиз­
нинг барча соҳа ва тармоқларида амалга 
оширилаётган том маънодаги тарихий 
ўзгаришларда шавкатли Қуролли Кучла­
римизнинг, сизларнинг ҳам муносиб ҳис­
сангиз бор, десак, айни ҳақиқатни айтган 
бўламиз. 

Биз сизларни буюк аждодларимиз 
анъаналарининг шонли давомчилари деб 
биламиз ва сизлардек Ватанга фидойи, 
душманга шафқатсиз, жанговар сафларда 
доимо ҳушёр ва курашга шай бўлган азму 
шижоат соҳиблари билан ҳақли равишда 
фахрланамиз.

Бугунги имкониятдан фойдаланиб, 
эл-юртимизга шундай довюрак, ботир ва 
баҳодир фарзандларни тарбиялаб берган 
ота-оналарга, ҳарбий хизмат давомида 
барча қувонч ва ташвишларни улар билан 
баҳам кўриб келаётган оила аъзоларига 
ўзимнинг самимий миннатдорлигимни 
изҳор этаман.

Қадрли дўстлар!
Кейинги йилларда “Ўзбекистон — 

2030” стратегияси доирасида ортга 
қайтмас ислоҳотларимизнинг мустаҳкам 

кафолатларидан бирига айланиб бора­
ётган Қуролли Кучларимизнинг ҳарбий 
қудратини ошириш бўйича кенг кўламли 
ишларни амалга оширяпмиз. Жумладан, 
бошқарув ва таъминот тизими такомил­
лаштирилиб, замонавий ахборот техно­
логиялари асосида модернизация қи­
линмоқда, қўшинларимизнинг жанговар 
сафлари янгича таълим ва тарбия олган 
малакали офицер ва сержантлар билан 
тўлдирилмоқда. 

Шахсий таркибнинг тайёргарлик да­
ражаси, ҳарбий хизматчиларнинг касбий, 
интеллектуал ва маънавий салоҳияти из­
чил юксалтириб борилмоқда. Қуролли 
Кучларимиз замонавий қурол-яроғ ва ҳар­
бий техника билан босқичма-босқич таъ­
минланмоқда.

Ёшлар ўртасида ҳарбий хизматга қи­
зиқишни ошириш, уларни ватанпарвар­
лик руҳида тарбиялаш, халқ билан армия 
ўртасидаги мустаҳкам бирлик ва жипс­
ликни янада кучайтиришга қаратилган 
самарали ишларимиз қатъий давом этти­
рилмоқда.

Ҳозирги вақтда дунёнинг сиёсий ва 
ҳарбий харитасида қандай шиддатли ўзга­
ришлар юз бераётганини барчамиз кўриб, 
англаб турибмиз. 

Турли минтақаларда геосиёсий вазият 
тобора мураккаблашиб, зиддият ва қон­
ли тўқнашувлар кучаймоқда. Замонавий 
технологиялар, янги авлод қурол-яроғла­
ри пайдо бўлмоқда, жанговар ҳаракатлар 
олиб боришнинг стратегия ва тактикаси 
янада такомиллашмоқда.

Мавжуд вазиятни ҳисобга олган ҳолда, 
биз келгусида жанг ва бошқарув усулла­
рини замон талаблари асосида янгилай­
миз, юқори малакали ҳарбий кадрларни 
тарбиялашга алоҳида эътибор қаратамиз.

Айниқса, ҳарбий хизматчиларнинг 
жанговар руҳи ва жисмоний тайёр-
гарлигини мунтазам ошириб бориш, 
уларнинг қалбида ватанпарварлик 
туйғусини кучайтириш биз учун усту-
вор вазифа бўлиб қолади. Чунки ҳар 
қандай курашнинг тақдирини шахсий 
таркибнинг билим ва малакаси, иро-
да ва қатъияти, ўзига бўлган ишончи, 
мардона фазилатлари ҳал қилади.

Миллий армиямизни замонавий қу­
рол-яроғ ва ҳарбий техника, жумладан, 
сунъий интеллект асосида роботлашти­
рилган мажмуалар билан таъминлаш, 
қўшинларни бошқариш ҳамда қарор 
қабул қилиш жараёнларига илғор ахбо­
рот технологияларини янада кенг жорий 
этиш ҳам доимо эътиборимиз марказида 
бўлади.

Ҳарбий хизматчилар ва уларнинг оила 
аъзоларини ижтимоий ҳимоя қилишга 
доир ишларнинг самарасини ошириб, 
уларнинг турмуш фаровонлигини юксал­
тиришга қаратилган ишларни кучайтира­
миз. Бу борада давлат ва фуқаролик инс­
титутлари ҳамда кенг жамоатчиликнинг 
фаол иштирок этишига алоҳида аҳамият 
қаратамиз.

Ҳар бир ҳарбий хизматчи халқ би-
лан армия — бир тану бир жон экани-
ни, унинг ортида 38 миллионлик халқ 
тоғдек таянч бўлиб турганини доимо 
ҳис этиши, шундан чексиз куч, руҳ  ва 
мадад олиши керак.

Ғайрат-шижоатда тенгсиз бўлган 
ҳарбийларимиз ёвлар олдида ҳеч қачон 
бош эгмаган қўрқмас ва ўтюрак аждод­
ларимизнинг ўлмас меросини ўрганиб, 
улардан ибрат ва сабоқ олиб, Ватан ол­
дидаги муқаддас бурчини бундан буён 
ҳам шараф билан адо этадилар деб 
ишонаман.

Азиз Ватан ҳимоячилари! 
Мана шу ҳаяжонли дамларда ҳар би­

рингизни бугунги байрам билан яна 
бир бор чин дилдан қутлаб, сизларга ва 
оила аъзоларингизга мустаҳкам соғлиқ, 
бахт-саодат, давлатимизнинг мудофаа қо­
билиятини мустаҳкамлаш борасидаги оли­
жаноб фаолиятингизда улкан муваффақи­
ятлар тилайман.

Жонажон Ватанимиз ҳимояси йўлида 
ҳеч қачон толманг, ютуқ ва зафар сизларга 
доимо ёр бўлсин!

Шавкат МИРЗИЁЕВ,
Ўзбекистон Республикаси 

Президенти,
Қуролли Кучлар 

Олий Бош Қўмондони

Давлатимиз раҳбари дастлаб Чирчиқ 
авиация таъмирлаш заводига ташриф 
буюрди.

Президентга корхонада амалга оширил­
ган кенг кўламли модернизация натижала­
ри ҳамда унинг янги юқори технологик 
бўлинмалари фаолияти ҳақида маълумот 
берилди.

Завод негизида МДҲ ва минтақамизда 
ягона бўлган “Airbus” вертолётларига тех­
ник хизмат кўрсатиш маркази ишга туши­
рилган.

Марказ Франциянинг “Airbus” компа­
нияси томонидан расмий сертификациядан 

Ўзбекистон Республикаси Президенти, Қуролли Кучлар Олий Бош Қўмондони 
Шавкат Мирзиёев 13 январь куни Мудофаа вазирлиги тизимидаги объектлар 

билан танишди.
ўтказилган бўлиб, ишлаб чиқариш юқори 
савияда ташкил этилгани, халқаро стан­
дартлар ва ишлаб чиқарувчи томонидан 
белгиланган талабларга мувофиқлиги тас­
диқланган. Бу ерда Ғарб авиатехникасининг 
замонавий моделлари, шу жумладан, H-125, 
H-215 ва H-130 русумли вертолётлар учун 
сервис ва таъмирлаш ишларининг тўлиқ 
занжири йўлга қўйилган.

Марказ Ўзбекистонни “Airbus” вер­
толётларига техник хизмат кўрсатиш ва 
уларни эксплуатация қилиш бўйича муҳим 
минтақавий хабга айлантириш имконини 
беради.

Мамлакатимиз етакчиси марказ имко­
ниятлари билан танишди ва мутахассис­
лар билан мулоқот қилди.

Шу ернинг ўзида Президентимизга за­
воднинг Су-25 ҳарбий самолётларини ка­
питал таъмирлаш ва чуқур модернизация 
қилиш бўйича янгиланган цехлари тақди­
мот қилинди. Илғор технологияларни жо­
рий қилиш ҳисобига эндиликда корхонада 
техникани замонавий навигация тизимла­
ри, тунги кўриш қурилмалари ва бортдаги 
ўзини ҳимоя қилиш комплекслари билан 
жиҳозлаш ишлари амалга оширилмоқда.

Қуролли Кучлар сафида 30 йилдан ортиқ хизмат қилган 
ҳарбийлар учун пенсия ҳисоблашда инобатга олинадиган 

ойлик миқдори 75 фоиздан 100 фоизга етказилади.

Инсон учун киндик қони 
тўкилган ер қадрли бўлади, 
қаерда бўлмасин унга 
талпинаверади. Ватанни 
севиш, уни ардоқлаш инсон 
табиатидаги нозик ва теран 
туйғу. Ҳаётимизга маъно 
ва мазмун олиб кирувчи 
тинчлик-хотиржамлик 
каби неъматнинг қадрига 
етиш, шукр қилиш, Ватан 
тинчлигини асраб-авайлаш 
барчамизнинг бурч ва 
вазифамизга айланган. 
Буни, айниқса, юрт 
ҳимоячиси деган шарафли 
ва масъулиятли касбни 
танлаган ҳарбийларимиз 
янада теранроқ англайди.

Ўзбекистон Республикаси Президентининг
ф а р м о н и

ªЗБЕКИСТОН РЕСПУБЛИКАСИ ¯УРОЛЛИ КУЧЛАРИ ТАШКИЛ 
ЭТИЛГАНИНИНГ 34 ЙИЛЛИГИ ²АМДА ВАТАН ²ИМОЯЧИЛАРИ 
КУНИ МУНОСАБАТИ БИЛАН ²АРБИЙ ХИЗМАТЧИЛАР ВА 

²У¯У¯НИ МУ²ОФАЗА ¯ИЛИШ ОРГАНЛАРИ ХОДИМЛАРИДАН 
БИР ГУРУ²ИНИ МУКОФОТЛАШ Тª¡РИСИДА

Ибрагимов Азимжон Сиддиқ ўғли — Ўзбекистон 
Республикаси Мудофаа вазирлиги ҳарбий қисм гуруҳ 
мутахассиси

Ким Александра Владимировна — Тошкент шаҳар 
Ички ишлар бош бошқармаси батальони гуруҳ катта 
мутахассиси 

Лапасов Муслумбек Сайфулла ўғли — Ўзбекис­
тон Республикаси Давлат хавфсизлик хизмати Чегара 
қўшинлари ҳарбий хизматчиси

Муминов Вахобжон Абдувалиевич (марҳум) — 
Наманган вилояти Ички ишлар бошқармаси йўл-патруль 
хизмати катта инспектори

Муҳаммадов Жасуржон Расул ўғли (марҳум) — 
Навоий вилояти Ички ишлар бошқармаси йўл-патруль 
хизмати инспектори

Сулейманов Зиёдулло Муродилло ўғли — Ўзбекис­
тон Республикаси Мудофаа вазирлиги ҳарбий қисм 
гуруҳ мутахассиси

Узақов Авазбек Тилаволдиевич — Ўзбекистон 
Республикаси Миллий гвардияси ҳарбий қисм гуруҳ 
мутахассиси

Хусаинов Ином Тахирович — Ўзбекистон Респуб­
ликаси Иқтисодиёт ва молия вазирлиги ҳузуридаги 
Божхона қўмитаси бошқарма бошлиғи

Шомуратов Мансур Буриевич — Ўзбекистон 
Республикаси Мудофаа вазирлиги марказ катта ўқитувчиси 

Эргашев Амирхон Бахриддинович — Ўзбекистон 
Республикаси Мудофаа вазирлиги ҳарбий қисм команди­
рининг ўринбосари

Қўшанов Мансур Бурхон ўғли — Ўзбекистон 
Республикаси Давлат хавфсизлик хизмати Чегара 
қўшинлари ҳарбий хизматчиси

“Содиқ хизматлари учун” медали билан

Абдимўминов Аброр Исроилович — Ўзбекис­
тон Республикаси Иқтисодиёт ва молия вазирлиги 
ҳузуридаги Божхона қўмитасининг Сурхондарё ви­
лояти бўйича бошқармаси “Сариосиё” темир йўл че­
гара божхона пости гуруҳ инспектори

Алиeв Жамшид Валижонович — Ўзбекистон 
Республикаси Ички ишлар вазирлиги Қоровул қўшинла­
ри ҳарбий қисм қоровул бошлиғи

Бадалбоев Феруз Юсуфович — Ўзбекистон Респуб­
ликаси Ички ишлар вазирлиги бошқарма бошлиғи

Бобоев Миршод Муротович — Ўзбекистон Респуб­
ликаси Бош прокуратураси марказ бошлиғи

Буваев Турғунбой Мадаминжонович — Ўзбекис­
тон Республикаси Судьялар олий кенгаши суд инспек­
цияси раҳбари

Жўраев Мақсуд Турсунбоевич  — Ўзбекистон 
Республикаси Мудофаа вазирлиги ҳарбий қисм гуруҳ 
катта йўриқчиси

Исаков Собиржон Қодирович — Ўзбекистон Респуб­
ликаси Давлат хавфсизлик хизмати Чегара қўшинлари 
ҳарбий хизматчиси

Каримов Абдурауф Бобур ўғли — Ўзбекистон 
Республикаси Мудофаа вазирлиги ҳарбий қисм взвод 
командири

Касимов Рустам Гулямович — Ўзбекистон Респуб­
ликаси Миллий гвардияси “Темурбеклар мактаби” 
ҳарбий-академик лицейи директори

Мамадалиева Санобар Турсуновна — Ўзбекистон 
Республикаси Олий судининг судьяси

Ниёзов Аваз Аминович — Ўзбекистон Республика­
си Миллий гвардияси ҳарбий қисм гуруҳ мутахассиси 

Парпиев Акмал Норкўзиевич — Ўзбекистон 
Республикаси Фавқулодда вазиятлар вазирлиги бошқар­
ма бошлиғи

Шукруллаев Муроджон Илёс ўғли — Тошкент 
вилояти Тошкент тумани прокурорининг ўринбосари

Турсунова Гулчеҳрахон Рахимжоновна — Ўзбекис­
тон Республикаси Ҳарбий прокурорининг катта ёрдам­
чиси

Турғанбоев Хамидулла Анорбоевич — Ўзбекистон 
Республикаси Миллий гвардияси ҳарбий қисм гуруҳ 
мутахассиси

Эгамбердиев Хасан Қуролович — Сирдарё вилоя­
ти Фавқулодда вазиятлар бошқармаси Боёвут тумани 
фавқулодда вазиятлар бўлими смена бошлиғи

Эргашев Ойбек Ғофиржон ўғли — Ўзбекистон 
Республикаси Мудофаа вазирлиги департаменти бўлим 
бошлиғи

“Шуҳрат” медали билан
Абдусаттаров Бахтиёр Абдусамадович — Ўзбекис­

тон Республикаси Бош прокуратураси ҳузуридаги Маж­
бурий ижро бюросининг Тошкент шаҳар Учтепа тумани 
бўлими давлат ижрочиси

Адилхаджаев Анвархужа Абдуллаевич — Ўзбе­
кистон Республикаси Бош прокуратураси ҳузуридаги 
Иқтисодий жиноятларга қарши курашиш департаменти­
нинг Фарғона вилояти бошқармаси бўлим бошлиғи

Айтмуратов Руслан Анвар ули — Ўзбекистон 
Республикаси Миллий гвардияси Қорақалпоғистон 
Республикаси бўйича бошқармаси бўлим бошлиғи

Жаксимуратов Мират Маратович — Қорақалпоғис­
тон Республикаси Нукус шаҳар ички ишлар бўлими бў­
линма бошлиғи

Миртурсунов Хуршид Миркадирович — Ўзбе­
кистон Республикаси Миллий гвардияси ҳарбий қисм 
взвод командири

Остонов Мирзохид Ёриевич — Қашқадарё вилояти 
Фавқулодда вазиятлар бошқармаси бошлиғининг бирин­
чи ўринбосари – штаб бошлиғи

Султонов Аслиддин Мухтарович — Самарқанд вилоя­
ти Пастдарғом тумани ички ишлар бўлими профилактика 
катта инспектори

Халенов Исахон Маруфжанович — Тошкент шаҳар 
Фавқулодда вазиятлар бошқармаси Ёнғин-қутқарув 
отряди қутқарувчи-йўриқчиси

Элиев Жохонгир Худойбердиевич — Ўзбекистон 
Республикаси Мудофаа вазирлиги ҳарбий қисм гуруҳ 
мутахассиси

ЗАМОНАВИЙ МУДОФАА ¯УДРАТИГА ЭГА ªЗБЕКИСТОН 
АРМИЯСИ ХАЛ¯ИМИЗНИ ВА ЮРТИМИЗДАГИ ТИНЧЛИК-

ОСОЙИШТАЛИКНИ ²ИМОЯ ¯ИЛИШГА ДОИМ ТАЙЁР

Таълим жараёнига ўқитишнинг илғор рақамли 
технологиялари, жумладан, сунъий интеллектга 
асосланган ва замонавий баҳолаш тизимлари жорий 
этилгани ҳарбий кадрлар тайёрлаш сифатини янги 
босқичга олиб чиқди.

Йиғилишда мамлакатимиз хавфсизлигини таъ­
минлаш, мудофаа қобилиятини мустаҳкамлаш бо­
расидаги устувор вазифалар муҳокама қилинди.

Турли минтақавий можаролар кенгайиб, қурол­
ланиш пойгаси авж олаётгани, умуминсоний қадри­
ятларга ҳурмат, халқаро ҳуқуқ нормалари ва халқаро 
дипломатия заифлашиб бораётгани қайд этилди.

— Бир нарсани тушуниб олиш зарур. Замонавий 
уруш табиати тубдан ўзгарди. Энди қайси давлат 
фақат танк, самолёт ёки аскарлар сонига таяниб ға­
лаба қозонаман деса, қаттиқ адашади. Ҳозирги жан­
глар сунъий интеллект, рақамли бошқарув, узоқ ма­
софага юқори аниқликда зарба берувчи воситалар, 
кибер ва робот технологиялар, сиёсий-иқтисодий 
босим асосида олиб борилмоқда, — деди давлати­
миз раҳбари.

Шу боис, тинчлик ва хотиржамлик энг қиммат 
бойликка айланаётганини бир дақиқа ҳам унутмас­
лик лозимлиги таъкидланди. Бу бойликни асраб-
авайлаш учун эса ҳар бир соҳа ва тармоқ хавф-хатар­
ларга олдиндан жавоб қайтариш бўйича “проактив 
иш режими”га ўтиши шартлиги кўрсатиб ўтилди.

Олий Бош Қўмондон келгуси истиқболга мўл­
жалланган энг муҳим вазифаларни белгилаб берди.

Ҳарбий кадрлар тайёрлаш тизимини янада тако­
миллаштиришга устувор эътибор қаратилади.

— Шуни унутмаслик керакки, ҳарбий таълим ва 
кадрлар тайёрлаш тизимини модернизация қилиш 
армиянинг янги қиёфасини шакллантиришнинг асо­
сий шартидир, — деди Президент.

Муддатли ҳарбий хизмат — фақат жисмоний ва 
ҳарбий тайёргарлик эмас, балки ёшларимиз жами­
ятда мустаҳкам ўрнини топиши учун уларни меҳнат 
бозорига ва мустақил касбга тайёрлаш босқичи си­
фатида ташкил этилиши зарурлиги қайд этилди.

Жумладан, армияда ёшлар камида битта касб 
эгаси бўлиб чиқиши бўйича мутлақо янги тизим 
яратилади. Ҳарбий қисмлардаги асосий йўналиш 
ва мутахассисликлардан келиб чиқиб, аскарларни 
касбга тайёрлаш бўйича 3-6 ойлик дастурлар ишлаб 
чиқилади. Дастурни якунлаган аскарлар малака 
имтиҳонидан ўтказилиб, уларга касб сертификати 
берилади.

Ҳар йили 5 минг аскар саралаб олиниб, “Бир 
миллион дастурчи” ва “Беш миллион сунъий интел­
лект етакчиси” дастурлари доирасида ўқитилади.

Аскарларга муддатли ҳарбий хизматни ўташ 
даврида ҳарбий қисмнинг ўзида олийгоҳга ўқишга 
кириш учун имтиҳон топшириш имконияти ярати­
лади. Тест синовларидан муваффақиятли ўтиб, та­
лабаликка қабул қилинган аскарлар муддатли ҳар­
бий хизмат якунланиши билан олийгоҳда ўқишини 
бошлайди.

Шу билан бирга, армиядан қайтиб, олий ўқув 
юртларида таҳсил олмоқчи бўлган ёшларга хори­
жий тил ва фан сертификати олиш харажатлари 

қоплаб берилади. Агар улар олийгоҳларга контракт 
асосида қабул қилинса, фоизсиз таълим кредити 
ажратилади.

Бундан ташқари, армиядан қайтган ёшлар банд­
лигини таъминлаш бўйича ҳам алоҳида имтиёзлар 
берилади. Жумладан, тадбиркорлик билан шуғул­
ланиш истагидаги ёшларнинг кредит харажатининг  
6 фоизи давлат томонидан қопланади, давлат ташки­
лотларига ишга кирмоқчи бўлган ёшлар учун Бош­
қарув самарадорлиги агентлиги томонидан ўткази­
ладиган тест балларига 10 фоизлик имтиёз бериш 
амалиёти жорий қилинади. Хусусий секторда фао­
лият юритмоқчи бўлган ёшларга касбни эгаллаш ва 
сертификат олиш харажатлари тўлаб берилади.

— Бир сўз билан айтганда, “муддатли ҳарбий 
хизматни ўташ — ёшлар учун муваффақият йўли”га 
айланиши керак, — деди Президентимиз.

Муҳандислик-техник, киберхавфсизлик ва ахбо­
рот хуружларига қарши курашиш соҳаларида юқори 
малакали мутахассислар тайёрлаш энг муҳим маса­
ла экани таъкидланди. Шу боис, муҳандислик-тех­
ник йўналишдаги ҳарбий-илмий базани мустаҳкам­
лаш, жойларда ҳарбий технопарклар ташкил этиш 
зарурлиги кўрсатиб ўтилди.

Ҳарбий хизматчиларнинг жанговар шайлигини 
янада мустаҳкамлаш билан бирга, уларнинг маъ­
навий оламини ҳам мунтазам бойитиб боришни за­
моннинг ўзи талаб этмоқда.

Бунда китобхонлик муҳим ўрин тутади. Шу 
боис, жорий йилда барча ҳарбий қисм ва муассаса­
лар жами 1 миллион нусхадаги бадиий адабиётлар 
билан таъминланади.

Қуролли Кучлар тизимидаги ҳарбийга йўналти­
рилган мактаб-лицей ўқувчилари, муддатли ҳарбий 
хизматчилар, курсантлар, сержант ва офицерлар 
ўртасида Олий Бош Қўмондон соврини учун китоб­
хонлик танлови йўлга қўйилади. Округ, қўмондон­
лик, вазирлик, Олий Бош Қўмондон танловларида 
ғолиб ва совриндор бўлган аскарларнинг муддатли 
ҳарбий хизмати бир ойга қисқартириб берилади.

Ҳар йили ҳарбий хизматчилар ўртасида кўпку­
раш, қўл жанги, оғир атлетика каби спортнинг 10 
дан ортиқ анъанавий турлари бўйича мусобақалар 
ўтказилмоқда. Энди жорий йилдан бошлаб кибер­
спорт, дрон ва робот технологиялари каби замона­
вий спорт турлари бўйича уч босқичли мусобақалар 
ташкил этилади.

— Минтақавий ва глобал вазиятни доимий таҳлил 
қилиб бориш, миллий армиямизнинг салоҳиятини 
мустаҳкамлаш — бугунги кун талаби. Ўзбекистон 
армияси халқ ҳимоясига доимо тайёр туриши, бунинг 
учун тезкор, юқори технологияли, янги жанг шароит­
ларига мос бўлиши керак, — деди Президент.

Шу сабабли, қўшинларни сунъий интеллект асоси­
даги роботлашган мажмуалар ва учувчисиз тизимлар, 
енгил ҳарбий техника, замонавий қурол-аслаҳа, раз­
ведка воситалари билан жиҳозлашга алоҳида эътибор 
қаратиш кераклиги кўрсатиб ўтилди.

Президентимиз мудофаа саноатини янада ривож­
лантириш, соҳа корхоналарида рақамли технология­
лар ва сунъий интеллектни жорий этиш устувор ва­
зифалардан бири бўлиши кераклигини қайд этди.

Давлат ва жамият ҳаётининг барча соҳаларини 
рақамлаштириш шароитида киберхавфсизликни 

таъминлаш ва миллий рақамли инфратузилманинг 
барқарорлигини мустаҳкамлаш алоҳида аҳамият 
касб этади. Шу боис, мутасаддиларга шахсга доир 
маълумотлар ва рақамли тизимлар ҳимоясини таъ­
минлаш бўйича комплекс чора-тадбирларни белги­
лаш топширилди.

— Ҳарбий хизматчилар меҳнатини қадрлаш, 
уларнинг оила аъзолари ва ҳарбий пенсионерларни 
ижтимоий ҳимоя қилиш доимо диққат-эътиборимиз 
марказида бўлиши зарур, — деди Президентимиз ва 
бу борада катта янгиликларни эълон қилди.

Хусусан, 1 апрелдан бошлаб Мудофаа вазирлиги 
офицерларига кўп йиллик хизмати учун устама миқ­
дори 2 карра оширилади. Контракт асосида хизмат 
қилаётган оддий аскар ва сержантларнинг ойлик 
маоши 10 фоизга кўпайтирилади.

Ҳудудий мудофаа ишлари бошқармаси ва бў­
лимларининг ҳарбий бўлмаган хизматчиларининг 
ойлиги бу йил 20 фоизга, келаси йили яна 50 фоизга 
оширилади.

Қуролли Кучлар сафида 30 йилдан ортиқ хизмат 
қилган ҳарбийлар учун пенсия ҳисоблашда инобат­
га олинадиган ойлик миқдори 75 фоиздан 100 фоиз­
га етказилади.

Шу билан бирга, ҳарбий хизматчилар учун уй-
жой қурилиши кенгайтирилади.

Масъулларга ҳарбий хизматчиларнинг пенсия 
таъминотини белгилайдиган қонун лойиҳасини 
ишлаб чиқиб, парламентга киритиш топширилди.

Замонавий хавф ва таҳдидларнинг мазмуни 
ҳам, кўлами ҳам кундан-кунга ўзгариб бораётгани, 
мудофаа ва хавфсизлик соҳаси олдига катта вази­
фалар қўйилаётганини инобатга олиб, давлатимиз 
раҳбари саккиз йил олдин қабул қилинган Мудофаа 
доктринаси ҳамда 1997 йилда қабул қилинган Мил­
лий хавфсизлик концепциясини қайта кўриб чиқиш 
вақти келганини кўрсатиб ўтди.

Янги Мудофаа доктринаси мамлакатимизни 
ҳеч қайси ҳарбий блокка қўшилмаслик мақомини 
сақлаб қолишини, кўп томонлама дипломатияга 
таянишда давом этишини, юқори технологияларга 
асосланган стратегия, ҳарбий мустақиллик ва мин­
тақавий барқарорлик йўналишида ривожланишини 
таъминлаши лозимлиги таъкидланди.

— Умуман, янги доктрина армияни технологик 
янгилаш ва илғор ҳарбий ечимларни жорий этиш 
учун асос бўлиб хизмат қилиши керак, — деди Пре­
зидентимиз.

Давлатимиз раҳбари йиғилиш якунида Қуролли 
Кучларимизнинг жасур аскар ва сержантлари, офицер 
ва генераллари, фахрийлари, уларнинг оила аъзолари 
ва яқинларини Ўзбекистон Республикаси Қуролли 
Кучлари ташкил этилганининг 34 йиллиги ҳамда Ва­
тан ҳимоячилари куни билан самимий табриклади.

— Сизларнинг жасоратингиз, қасамёдга садоқа­
тингиз, эл-юрт ҳимояси йўлидаги фидойилигингиз 
билан бутун халқимиз фахрланади. Гўзал юртимиз­
да тинчлик-осойишталик ва ҳамжиҳатлик доимо 
ҳукм сурсин, жонажон Ватанимиз янада мустаҳкам 
ва барқарор бўлсин! — деди давлатимиз раҳбари.

Йиғилишда мудофаа вазири, ҳарбий округ қў­
мондонлари ва бошқа масъулларнинг ҳисобот 
ҳамда таклифлари эшитилди.

ЎзА

¯УРОЛЛИ КУЧЛАРИМИЗ САЛО²ИЯТИНИ ЯНАДА ОШИРИШ 

Давлатимиз раҳбари ташриф якунида мамлакатимиз му­
дофаа саноати салоҳиятини янада мустаҳкамлаш бўйича 
топшириқлар берди.

Ўзбекистон Республикаси Президенти, Қуролли Кучлар 
Олий Бош Қўмондони Шавкат Мирзиёев Тошкент вилояти­
даги Махсус операциялар кучлари полигони билан таниш­
ди.

Президентимиз ташаббуси билан сўнгги йилларда Му­
дофаа вазирлиги қўшинларидаги барча дала ўқув майдон­
лари, ҳарбий қисм ва муассасаларда модернизация ишлари 
олиб борилиб, улар халқаро стандартларга мослаштирилди.

Махсус бўлинмаларни самарали тайёрлаш мақсадида 
халқаро тажриба ва қўшинларни тайёрлашнинг замонавий 
тенденцияларини ҳисобга олиб ташкил этилган Махсус 
операциялар кучларининг янги полигони мазкур ишларнинг 
мантиқий давоми бўлди.

Полигон объектларида шахсий таркибнинг жанговар кў­
никмаларини такомиллаштириш, тайёргарлик машғулотла­
рини самарали йўлга қўйиш ҳамда маънавий-руҳий барқа­
рорлигини ошириш учун зарур шароитлар яратилган.

Давлатимиз раҳбари бу ердаги жанговар ва махсус тай­
ёргарлик машғулотларини ташкил қилишнинг янги усул­
лари билан танишди. Қуролли Кучлар бўлинмалари билан 
ўтказилаётган машқларнинг фаол босқичини кузатди.

Ўқув давомида турли қўшинларга мансуб бўлинмалар­
нинг жанговар имкониятлари ҳамда уларнинг биргаликдаги 
ҳаракатларининг мувофиқлашганлик даражаси, шунингдек, 
қўшинлар ва қурол-яроғни бошқаришнинг янги рақамли ти­
зимлари намойиш этилди.

Турли жанговар операцияларни ўтказишда учувчисиз 
учиш аппаратларидан самарали фойдаланиш усуллари, шу­
нингдек, турли хил ўқув-жанговар вазифаларни бажариш 
жараёнида артиллерия, авиация, ҳаво ҳужумидан мудофаа 
ва қуруқликдаги қўшинларнинг биргаликдаги ҳаракатлари 
кўрсатилди.

Бунда кичик командирларнинг замонавий рақамли тех­
нологиялардан фойдаланган ҳолда мустақил қарор қабул 
қилиш кўникмалари ва бошқарув маҳорати даражаси, шу­
нингдек, ҳарбий хизматчиларнинг тез ўзгариб бораётган 
жанговар вазият шароитида жанг майдонида замонавий 
қурол-яроғ ва техникани самарали қўллаш бўйича касбий 
маҳоратини баҳолашга алоҳида эътибор қаратилди.

Ўқув якунида Қуролли Кучлар Олий Бош Қўмондони 
бўлинмаларнинг тайёргарлиги ва уларнинг биргаликдаги 

ҳаракатларида эришилган уйғунлик даражасини юқори 
баҳолади.

Давлатимиз раҳбари Қуролли Кучларнинг қўмондонлик 
таркиби билан бўлган суҳбатда дунёда хавфсизликка таҳ­
дидлар авж олаётган бугунги таҳликали кунларда Қурол­
ли Кучларимиз салоҳиятини янада мустаҳкамлаш, халқ ва 
армия бирдамлигини таъминлаш, ёшларни ватанпарварлик 
руҳида тарбиялаш ҳарбий соҳадаги ислоҳотларнинг ўзаги­
ни ташкил этиши кераклигини таъкидлади.

Шундан сўнг Ўзбекистон Республикаси Президенти, 
Қуролли Кучлар Олий Бош Қўмондони Шавкат Мирзиёев 
Чирчиқ шаҳридаги технопаркка ташриф буюриб, мудофаа 
саноати корхоналари фаолияти билан танишди.

Бу ерда зирҳли ва махсус техникалар ҳамда илғор функ­
ционал имкониятлари ва техник хусусиятлари билан ажра­
либ турадиган бир неча турдаги масофадан бошқариладиган 
жанговар модулларни ишлаб чиқариш йўлга қўйилган.

Ушбу ечимлар ҳаракатланувчи ва турғун нишонларга, 
шу жумладан, кўриниш чекланган шароитларда ўт очишни 
таъминлайди. Автоматлаштирилган бошқарув, барқарор­
лаштириш, оптик ва акустик кузатув тизимлари, шунингдек, 
замонавий нишонга олиш воситалари билан жиҳозланган.

Давлатимиз раҳбарига асосий бутловчи қисмларни 
йиғиш, оптик-электрон ва барқарорлаштириш тизимлари­
ни ўрнатиш, дастурий созлаш ва герметикликни назорат 
қилиш, қурол-аслаҳаларни интеграциялаш ва комплекс си­
новларни ўз ичига олган ишлаб чиқариш босқичлари ҳақида 
маълумот берилди. Якуний босқичда тайёр модуллар енгил 
зирҳли техника намуналарига ўрнатилади ва дала шароити­
да текширилади.

Жанговар модуллар турли платформалар, жумладан, ен­
гил зирҳли техника, махсус автомобиллар, катерлар ва зирҳ­
ли транспортёрларни жиҳозлаш учун мўлжалланган.

Лойиҳа бир қатор хорижий ҳамкорлар билан биргалик­
да юртимизнинг тегишли идоралари ва саноат корхоналари 
иштирокида амалга оширилмоқда.

Буларнинг барчаси мамлакатимиз мудофаа саноати кор­
хоналарида юқори технологияли маҳсулотлар ишлаб чиқа­
ришни кўпайтириш, иш ўринларини яратиш, ўз саноат ва 
технологик базасини шакллантиришга хизмат қилмоқда.

Давлатимиз раҳбари маҳсулотларнинг сифати ва ишонч­
лилигига доир талабларга қатъий амал қилиш, маҳаллий­
лаштиришни изчил кенгайтириш, муҳандислик компе­
тенцияларини ривожлантириш ва саноат кооперациясини 
чуқурлаштириш муҳимлигини таъкидлаб, мутасаддиларга 
тегишли топшириқлар берди.

ЎзА

Ўзбекистон Республикаси
             Президенти                                     Ш. МИРЗИЁЕВ

Тошкент шаҳри,
2026 йил 12 январь

Сен ортимдан таъна тоши отма, иним,
Номард азал мардларга тик йўлиқмайди.
Аллоҳ шоҳид, билгил, халқим, жон ватаним, 
Оромингни огоҳларинг қўриқлайди. 

Ўзбекистон кўзимизда ёнган шамдир, 
Шаҳидларинг киприклардан тушмас намдир, 
У отамдир, у онамдир, у боламдир, 
Оромингни огоҳларинг қўриқлайди. 

Ори борнинг боши мудом осмон бўлган, 
Мардлар доим юрти учун қалқон бўлган, 
Ким айтибди, сотқин каслар инсон бўлган, 
Оромингни огоҳларинг қўриқлайди.

Жоним ватан — жонимизнинг чашмасисан, 
Сен онамнинг оппоқ сочи, кўз қошисан, 
Миллатимнинг энг кексаси, энг ёшисан, 
Оромингни огоҳларинг қўриқлайди.

Биз бир эмас, бизлар юз минг, биз миллионмиз, 
Буюк халқмиз, биз Темурий Туркистонмиз, 
Шу ватанга жонлар посбон, унга жонмиз,
Оромингни огоҳларинг қўриқлайди.

Маҳмуд ТОИР,
Ўзбекистон халқ шоири

Оромингни огоҳларинг 
қўриқлайди

уй²от
Бир асрки, аччиқ дод-фарёд
Кечалари чарх урар, ҳайҳот! 
Мудрамагин, кўзни оч, дўстим,
Ичингдаги жадидни уйғот.

Беҳбудийнинг қони қонингда
Жўш уради тийрак онингда. 
Уйғоқ нуқта бордир онгингда, 
Ичингдаги жадидни уйғот. 

Жувонмарг ул боболар ҳаққи,
Болам деган нидолар ҳаққи,
Ўққа учган дуолар ҳаққи
Ичингдаги жадидни уйғот.

У уйғонса, чекинар зиллат, 
Йўқ бўлади бидъату иллат. 
У уйғонса, уйғонар миллат, 
Ичингдаги жадидни уйғот. 

Боболаринг китоблар ортган
Карвонларни эл аро тортган. 
Улар дунёларни уйғотган, 
Ичингдаги жадидни уйғот. 

Кўзларингни қачон босди гард? 
Қайдан келди ғафлат деган дард? 
Сен дунёни қутқаришинг шарт, 
Ичингдаги жадидни уйғот.

Бир тоғинг бор, пурвиқор бир тоғ,
Бир дарё бор, ҳамиша уйғоқ. 
Юртбошингнинг кўзларига боқ, 
Юртбошингнинг сўзларига боқ:
Ичингдаги жадидни уйғот!
Ичингдаги жадидни уйғот!

Иқбол МИРЗО,
Ўзбекистон халқ шоири

3НИГОҲ
ҳарбийларимиз азму шижоати, эл-юртга садоқати туфайли халқимизнинг тинч 

ва осойишта ҳаёти таъминланмоқда, мамлакатимизнинг мудофаа салоҳияти 
мустаҳкамланмоқда, миллий армиямизнинг жанговар қобилияти юксалмоқда.

www.yuz.uz yuz.uznews yuz.uz_news yuz.uz_newsyuz_official

Бир неча кундирки, шукуҳи билан яшаёт­
ганимиз — Ватан ҳимоячилари куни санаси 
нафақат ҳарбий хизматчилар, балки айни вақт­
да армия сафларида ўз бурчини ўтаб қайтган 
ватандошларимиз ва эртага хизматга шай тур­
ган минглаб навқирон йигитларимиз байрами. 
Унинг катта тантана билан нишонланиши 
халқимизнинг ўз миллий армиясига нисбатан 
чексиз ҳурматини, алп йигитларига нисбатан 
ифтихорини билдиради. Шунингдек, бу юрти­
мизда ҳукм сураётган тинчлик-осойишталик 
ва барқарорлик самарасидир.

Доно халқимизнинг “Юрт қўри — элинг 
ўсар, қўримасанг — уйинг тўзар”, деган мақо­
ли бор. Ватанни ҳимоя қилиш, уни кўз қора­
чиғидек асраб-авайлашга шу эл фарзандиман 
деган ҳар бир юртдошимиз бурчли дедик. Зеро, 
инсоннинг ўз халқига садоқати ва фидойилиги 
она Ватанни ҳимоя қилиши, юртнинг тараққий 
топиб, ҳар томонлама мустаҳкам ва қудратли 
бўлишига ҳамда халқининг тинч ва фаровон 
ҳаёт кечиришига имкон даражада ҳисса қўши­
ши билан ўлчанади. 

Дунё миқёсида турли хавф-хатарлар, қу­
ролли тўқнашувлар тобора авж олиб бораёт­
ган ўта мураккаб ҳозирги вазиятда Қуролли 
Кучларимизнинг жанговар салоҳиятини, 
ҳарбий хизматчиларнинг жисмоний ва маъ­
навий шайлигини ошириш ҳар қачонгидан 
ҳам долзарб аҳамият касб этмоқда.

Кейинги йилларда олиб борилаётган 
кенг кўламли ислоҳотлар туфайли Қуролли 
Кучларимиз мамлакатимиз мустақиллиги, 
чегараларимиз дахлсизлиги, халқимизнинг 
тинч ва осойишта ҳаётини таъминлашнинг 
чинакам кафолатига айланди. Барча қўшин 
турлари замонавий қурол-яроғ ва техника 
билан таъминланмоқда. Ҳарбий хизматчи­
ларнинг жанговар ва маънавий тайёргарлиги 
узлуксиз ошиб бормоқда. Миллий армиямиз 
ёшларимиз учун мардлик ва шон-шараф 
мактабига айланмоқда. Энг муҳими, халқ 
билан армия тобора яқин бўлиб бораётгани 
ҳарбий соҳа ривожига янгича куч ва сифат 
бағишламоқда.

Бугунги глобаллашув шиддати мамлака­
тимизда ёшларга оид давлат сиёсатини из­
чил ва самарали амалга ошириш, ёш авлодни 
ватанпарварлик, миллий анъана ва қадрият­
ларга ҳурмат руҳида тарбиялаш, ҳар томон­
лама қўллаб-қувватлаш, маънавий етук ва 
жисмонан соғлом баркамол йигит-қизлар 
этиб вояга етказиш борасидаги ишларни 
янада кучайтиришни тақозо этмоқда.

Давлатимиз раҳбарининг 2022 йил 2 март­
даги “Ватан таянчи” болалар ва ўсмирлар 
ҳарбий-ватанпарварлик ҳаракати фаолияти­
ни ташкил этиш тўғрисида”ги қарори айни 
мақсадларга хизмат қилгани билан алоҳида 
аҳамиятга эга. Ушбу ҳужжат асосида таш­
кил этилган мазкур ҳаракат айни пайтда 300 
мингдан ортиқ ёшни атрофида бирлашти­
риб, ҳарбий-ватанпарварлик, миллий ғоя ва 

Инсон учун киндик қони 
тўкилган ер қадрли бўлади, 
қаерда бўлмасин унга 
талпинаверади. Ватанни 
севиш, уни ардоқлаш инсон 
табиатидаги нозик ва теран 
туйғу. Ҳаётимизга маъно 
ва мазмун олиб кирувчи 
тинчлик-хотиржамлик 
каби неъматнинг қадрига 
етиш, шукр қилиш, Ватан 
тинчлигини асраб-авайлаш 
барчамизнинг бурч ва 
вазифамизга айланган. 
Буни, айниқса, юрт 
ҳимоячиси деган шарафли 
ва масъулиятли касбни 
танлаган ҳарбийларимиз 
янада теранроқ англайди.

қадриятларга садоқат руҳида тарбиялашда 
ўзига хос ўрин тутмоқда.

Мамлакат миқёсида умумий ўрта таълим 
мактабларида 10 минг 201 та, Президент мак­
табларида 14 та, ихтисослаштирилган ҳамда 
спорт мактабларида 203 та “Ватан таянчи” 
болалар ва ўсмирлар ҳарбий-ватанпарварлик 
ҳаракати гуруҳлари ташкил этилган.

Мазкур гуруҳ аъзолари Мудофаа ишлари 
бошқармалари ҳузуридаги ҳарбий-техник 
мутахассисликларни тайёрлаш марказла­
рида ўқитилди. Шулардан 3000 га яқини 
муддатли ҳарбий хизматга йўл олди. Жорий 
ўқув йилидан нодавлат таълим муассасала­
рида 275 та, академик лицейларда 60 та, тех­
никумларда 469 та “Ватан таянчи” гуруҳи 
фаолияти йўлга қўйилди.

Ҳаракат томонидан ўтказилаётган 
“Турон йўлбарслари”, “Ватанпарварлар”, 
“Шунқорлар”, “Шижоат ва ғайрат” каби ҳар­
бий-спорт мусобақалари ёш авлодни Ватан 
тақдирига дахлдорлик, маънавий-ахлоқий, 
миллий ва умуминсоний қадриятлар ҳамда 

қонунларимизга юксак ҳурмат руҳида тар­
биялаш, ҳарбийлик касбига қизиқишни 
ошириш, маънавий-жисмоний чиниқтириш 
ҳамда жамоавий ишлаш кўникмасини мус­
таҳкамлашда муҳим аҳамият касб этмоқда.

Шунингдек, мазкур ҳаракатнинг энг 
сара аъзоларидан ташкил топган таркиб 

Қозоғистонда ўтказилган ҳарбий-ватанпар­
варлик йиғинида Озарбайжон, Қозоғистон, 
Қирғизистон, Беларусь ва Россия ёшлари ора­
сида турли шартлар бўйича рекорд натижа­
ларни қайд этиб, фахрли ўринларни эгаллади.

Энг муҳими, умумтаълим мактаб­
ларида чақирувга қадар тайёргарлик 

фани синфлари моддий-техник базаси 
мустаҳкамланиб, ўқувчиларнинг назарий 
билим олиши билан бирга амалий машғу­
лотларни пухта ўзлаштиришига замин 
ҳозирланди. Шу тариқа ўтган даврда 500 
мингдан ортиқ ёш “Ватан таянчи” ҳара­
кати аъзоси бўлди.

“Ватан таянчи” гуруҳлари аъзосига олий 
ҳарбий ва олий ҳарбийлаштирилган таълим 
муассасаларига ўқишга кириш учун тўплан­
ган балларидан беш фоиз қўшимча имтиёз­
ли балл берилади. Ҳаракат иштирокчилари 
Қорақалпоғистон Республикаси, вилоятлар 
ва Тошкент шаҳри мудофаа ишлари бошқар­
малари ҳузурида ташкил этилган чақири­
лувчиларни ҳарбий-техник мутахассислик­
ларга тайёрлаш марказларида чавандозлик, 
алоқачилик, ошпазлик йўналишлари бўйича 
ўқитилади ва муддатли ҳарбий хизматда му­
тахассислиги бўйича хизматни давом этти­
ради.

“Ватан таянчи” болалар ва ўсмирлар ҳар­
бий-ватанпарварлик ҳаракати фақат аъзолар 
сонини оширишни эмас, балки ўз келажаги­
ни ҳарбий хизмат билан боғлаш орзусидаги 
ўғил-қизлар учун пухта тайёргарликнинг 
дастлабки қадами сифатида янада ривожла­
нишни мақсад қилган. Айни йўналишдаги 
ислоҳотлар эса сифат ва самарадорликни 
муттасил оширишга хизмат қиляпти.

Эътиборлиси, олий ҳарбий таълим 
муассасаларида ўқиш истагидаги ёшлар 
сафи йилдан йилга кенгайиб бормоқда. 
Агар буни ҳаракат доирасидаги рақамлар­
да кўриб чиқсак, 2023/2024 ўқув йилида  

1926 иштирокчига имтиёз берилган бўл­
са, шундан 221 нафари, 2024/2025 ўқув 
йилида эса имтиёз берилган 3372 ишти­
рокчидан 238 нафари олий ҳарбий ва олий 
ҳарбийлаштирилган таълим муассасаларига 
ўқишга қабул қилинган.

Асосий вазифамиз эркин фикрлайди­
ган, юксак билимли, жамиятда муносиб 
ўрин эгаллаш қобилиятига эга, мустақил 
қарор қабул қилишга қодир, мамлакати, 
халқи ва оиласининг фаровонлиги ҳамда 
янада ривожланишига ҳисса қўша олади­
ган ватанпарвар ёшларни тарбиялашдир. 
Устувор мақсадимиз эса ўқувчи-ёшларни 
тузилаётган гуруҳ атрофида бирлаштириш 
ва жипслаштириш, улар орасида ҳарбий-ва­
танпарварлик, ўқув-тарбиявий тадбирларни 
ўтказишда асосий ташкилотчи сифатида 
фаолият юритиш, ўқувчиларда ўқиш ва ин­
тизом бўйича юқори натижаларга эришишга 
иштиёқни уйғотиш ҳамда уларга ўрнак бў­
лиш.

Қисқаси, “Ватан таянчи” болалар ва 
ўсмирлар ҳарбий-ватанпарварлик ҳаракати 
доирасидаги ишлар ёшларда ватанпарвар­
лик туйғуларини янада ошириш, уларнинг 
аждодларимизга мос авлод бўлиб улғайиши­
да муҳим ўрин тутаётир.

Акобир НУРУЛЛАЕВ,
“Ватан таянчи” 

болалар ва ўсмирлар
ҳарбий-ватанпарварлик 

ҳаракати раҳбари

Юрт  ҲИМОЯСИ – 
ЭНГ ОЛИЙ ШАРАФ

Бугунги нотинч, талатўп замонда барча таҳдидларга муносиб 
жавоб бера оладиган, яхши қуролланган замонавий армиягина 

юртни қўриқлаш имконига эга бўлади. Шу боис, мамлакатимизда 
истиқлолнинг дастлабки кунлариданоқ Қуролли Кучларимизни давр 

талабларига ҳамоҳанг шакллантириш кун тартибидаги 
бош масала этиб белгиланди.

Айниқса, кейинги йилларда миллий армияни ислоҳ 
қилиш жараёнида, аввало, уни замонавий қурол-

яроғ, техника билан жиҳозлаш ва ҳар қандай 
оғир шароитда жанговар вазифаларни 

бажаришга қодир, юқори малакали 
кадрлар тайёрлашга алоҳида 

эътибор қаратиляпти.
Иккинчидан, ҳарбий 
соҳадаги халқаро ва 

маҳаллий ютуқлар 
ҳамда илғор таж­

р и б а л а р д а н 
кенг фойдала­

нилмоқда. 

тўғрисида”ги қонун қабул қилинди. У билан 
Қуролли Кучларнинг ташкилий тузилмаси, 
жанговар кучи ва тайёргарлиги, шунингдек, 
мамлакатнинг мудофаа қобилияти мустаҳкам­
ланди.

Шартнома бўйича хизмат қиладиган 
аскарлар улуши 2016 йилда 37 фоизни 
ташкил этган бўлса, бугунга келиб, бу 
рақам 70 фоизга етди. Қўшинларни замона­
вий қурол-яроғ билан жиҳозлаш даражаси 
эса беш баравар ошди.

Бугун дунёда содир бўлаётган ҳарбий 
тўқнашувларда гибрид қуроллардан фойда­
ланиляпти. Бу эса қўшинларимизнинг ҳам 
жанговар ҳаракатлар пайтида бундай қурол­
лардан фойдаланиш малакасига эга бўлиши­
ни талаб қилади. Буни бугунги вазият, давр­
нинг ўзи тақозо этяпти. Миллий армиямиз 
ҳозир ушбу турдаги қуроллардан фойдала­
ниш бўйича катта салоҳиятга эга.

Янги Ўзбекистонни ҳар жиҳатдан 
тараққий эттиришга доир стратегик 
ҳужжатларда юртимиз хавфсизлиги ва 
ҳудудий яхлитлигини сақлаш, жамияти­
мизда тинчлик ва тотувликни таъминлаш, 
Ватанимиз мудофаа қобилиятини янада 
мустаҳкамлаш ва Қуролли Кучларимизни 
ривожлантириш устувор йўналишлардан 
бири этиб белгиланган. Жумладан, янги 
таҳрирдаги Конституциямизнинг 64-мод­
дасида “Ўзбекистон Республикасини ҳи­
моя қилиш Ўзбекистон Республикаси ҳар 
бир фуқаросининг бурчидир. Фуқаролар 
қонунда белгиланган тартибда ҳарбий ёки 
муқобил хизматни ўташга мажбурдирлар”, 
деб ёзилган.

Халқаро Global Firepower Index рейтин­
гида Ўзбекистон армияси Марказий Осиё­
да биринчи, МДҲ мамлакатлари орасида 
тўртинчи ва дунёнинг 162 давлати орасида 
58-ўринда қайд этилгани билан фахрлансак 
арзийди. Ушбу индекс мутахассислари ар­
мияларни баҳолашда олтмишдан ортиқ ме­
зонни ҳисобга олган. Хусусан, мудофаа ха­
ражати суммаси, техник қўллаб-қувватлаш, 
армия сони, танклар, кемалар, самолётлар ва 
бошқа ҳарбий техникалар сони, мамлакат­
да нефть маҳсулотларининг мавжудлиги ва 
географик жойлашуви хусусиятлари, ишлаб 
чиқариш ҳамда истеъмол ҳажми, маълум 
ресурслар ва логистика имкониятлари каби 
кўплаб мезонлар ўрганиб чиқилган.

Бугун ёшларимиз мустақил юртимиз­
нинг тинчлиги, сарҳадларимиз дахлсизли­
ги, хотиржамлигимиз посбонларидир. Шу 
маънода, навқирон авлод вакилларини қан­
чалик баркамол, етук қилиб вояга етказсак, 
уларнинг ҳар бирида ор-номус, миллий ғу­
рурни изчил шакллантириб борсак, Ватани­
миз шунчалик қудратли давлатга айланади.

Она Ватанни, халқимиз тинчлиги ва 
осойишталигини ишончли ҳимоя қилиш, 
ватанпарвар бўлиш, содиқлик, фидойилик 
туйғуларини ҳис этиб яшаш ёшларимиз учун 
виждон ишига айланмоғи шарт.

Юртимизда Ватан ҳимоясига ўзини 
бағишлаган ҳарбийларимиз алоҳида қадр­
ланиб, ҳар йили 14 январь — Ватан ҳимоя­
чилари куни катта байрам сифатида кенг 
нишонланади. Бу каби эътибор ва эътироф 
масъулиятли касб эгаларининг Ватан олди­
даги хизматлари юқори баҳоланишини на­
моён этиб, уларга куч-қувват, юрт ҳимояси 
борасидаги фаолиятига шижоат бағишлайди.

Ғайбулла АЛИМОВ,
Жамоат хавфсизлиги 

университети профессори, 
юридик фанлар доктори

Ўзбекистон Республикаси 
Президенти, Қуролли Кучлар 
Олий Бош Қўмондони 
Шавкат Мирзиёев 
раислигида ўтказилган 
Хавфсизлик кенгаши 
йиғилишида ёшларни 
ватанпарварлик руҳида 
тарбиялаш ва ҳарбий спорт 
соҳасига йўналтириш 
борасида муҳим 
топшириқлар белгилаб 
берилган эди.

14январь –
Ватан ҳимоячилари куни

“Биз баҳодир ва довюрак ҳарбийларимиз билан — ўзининг муқаддас 
қасамёдига содиқ қолиб, хизмат бурчини ерда ҳам, кўкда ҳам шараф 
ила адо этаётган юртимизнинг забардаст ўғлонлари билан ҳақли 
равишда фахрланамиз”.

Шавкат МИРЗИЁЕВ,
Ўзбекистон Республикаси Президенти, 
Қуролли Кучлар Олий Бош Қўмондони 

Ушбу мақолани 
ҚОрақалпоқ 
тилида ҳам 
ўқиш учун 

QR-кодни сканер 
қилинг!

Президентимизнинг Ўзбекистон Республикаси 
Қуролли Кучлари ташкил этилганининг 
34 йиллиги ва Ватан ҳимоячилари куни 

муносабати билан байрам табригида 
айтилган юқоридаги ташбеҳлар ҳам 
барчамизда билдирилган жуда катта 

ишончни оқлаш масъулиятини 
кучайтиради. 

Ҳақиқий маънодаги ватанпарвар авлод­
ни тарбиялаш долзарб масалалардан бири. 
Бинобарин, мамлакатимиз тараққиётини, 
халқимизни янада жипслаштирган Учинчи 
Ренессансни эл-юртимизни юракдан севган, 
унинг тақдирини ўз тақдири деб билган фи­
дойи ва ватанпарвар инсонларгина таъмин­
лай олади. 

Бугун кўплаб ота-оналар фарзандининг 
Темурбеклар мактабида таҳсил олиши, 
ҳарбий бўлиб, Ватанига сидқидилдан хиз­
мат қилишини истайди. Бу янгиланаётган 
ва фаровон Ўзбекистонга муҳаббат, унинг 
танти халқига садоқатдан далолатдир. Зеро, 
ҳарбийлар қалбида халққа, юртга муҳаббат 
туйғуси қанчалик жўшқин бўлса, халқ ҳам 
уларга шунчалик яқин бўлади. Айниқса, 
ён-атрофимизда нотинчлик ҳукм суриб тур­
ган шу таҳликали кунларда одамларимиз 
барча орзу-умидлари, эртасини миллий ар­
миямиз ва унинг истиқболи билан боғлайди. 

Миллий армия — бизнинг фахримиз ва 
ғуруримиз! Унинг қудратини намоён этиб 
турган мард ва жасур ўғлонларимиз кечаю 
кундуз сергак туриб, давлатимиз сарҳадлари­
ни қўриқлаётгани, халқимиз фаровонлиги йў­
лида жонларини-да беришга тайёр турганини 
барчамиз юракдан ҳис қилишимиз керак.

Ўзбекистон Республикаси Қуролли 
Кучлари Олий Бош Қўмондони томони­
дан илгари сурилаётган ғоялар, фикр ва 

мулоҳазаларнинг мазмун-моҳияти ёш авлод 
таълим-тарбиясининг нақадар муҳим маса­
ла эканини урғулайди. Бугунги ёшларимиз 
мана шу Ватан, шу муқаддас тупроқнинг 
эртанги эгалари эканини қалбларимизга те­
ранроқ англатади.

“Ҳарбий хизматчиларнинг жанговар 
руҳи ва жисмоний тайёргарлигини мун-
тазам ошириб бориш, уларнинг қалбида 
ватанпарварлик туйғусини кучайтириш 
биз учун устувор вазифа бўлиб қолади. 
Чунки ҳар қандай курашнинг тақдирини 
шахсий таркибнинг билим ва малакаси, 
ирода ва қатъияти, ўзига бўлган ишончи, 
мардона фазилатлари ҳал қилади”.

Президентимизнинг Ўзбекистон Респуб­
ликаси Қуролли Кучлари ташкил этилгани­
нинг 34 йиллиги ва Ватан ҳимоячилари куни 
муносабати билан байрам табригида айтил­
ган юқоридаги ташбеҳлар ҳам барчамизда 
билдирилган жуда катта ишончни оқлаш 
масъулиятини кучайтиради. 

Зеро, ҳарбийларимиз азму шижоати, 
эл-юртга садоқати туфайли халқимизнинг 
тинч ва осойишта ҳаёти таъминланмоқда, 
мамлакатимизнинг мудофаа салоҳияти мус­
таҳкамланмоқда, миллий армиямизнинг 
жанговар қобилияти юксалмоқда.

Нодир МАҲМУДОВ,
“Янги Ўзбекистон” мухбири

МИЛЛИЙ АРМИЯМИЗ ҚУДРАТИ – 
ОРЗУ-УМИДЛАРИМИЗ  РЎЁБИНИНГ  РАВОН  ЙЎЛИ

“ВАТАН ТАЯНЧИ”
500 мингдан ортиқ ёш мазкур 

ҳаракат аъзоси бўлди

У ч и н ­
ч и д а н , 

ҳарбий хиз­
м а т ч и л а р н и 

маънавий-ахлоқий 
тарбиялаш, ҳарбий 

хизмат сифати, аскар­
ларнинг касбий маҳора­

тини ошириш энг муҳим ва­
зифа этиб белгиланган.
2017-2025 йилларда мамла­

катнинг мудофаа салоҳиятини янада 
мустаҳкамлаш мақсадида соҳадаги норма­

тив-ҳуқуқий ҳужжатлар такомиллаштирилди, 
ҳуқуқий база янгиланди. Хусусан, 2018 йил 9 январда 

“Ўзбекистон Республикасининг Мудофаа доктринаси 

Соҳибжон ТОПИЛДИЕВ, 
иқтисодиёт фанлари доктори

Мирзиёд ЮНУСОВ,
“Ўзэлтехсаноат” уюшмаси 

бошқаруви раиси

2026 йил 14 январь, 8-сон

Кўзланган режалар 
ва лойиҳаларнинг 
кўлами кенг. 

Мамлакатимиз 
электротехника 
саноатида кучайиб 
бораётган қувватлар, 
шароит ва тажриба 
мазкур лойиҳаларни 
фаол амалга оширишга 
имкон беради.

Ўтган 
йиллар 
давомида 

тармоқда ишлаб чиқариш ҳаж­
ми 8,1 баробар ошиб, соҳанинг 
саноатдаги улуши 3,5 фоиз, товарлар 
экспортида 10 фоизни ташкил этди. Бугунги 
кунда электротехника йўналишида мингдан ортиқ 
кичик ва ўрта корхона фаолият юритиб келяпти. Соҳада 
35 мингдан зиёд ишчи-ходим меҳнат қилмоқда. Шу жиҳат­
дан ушбу тармоқ мамлакатимиз иқтисодиётининг муҳим 
ўсиш нуқталаридан бири, аҳоли бандлигини таъминлаш­
нинг катта йўналиши сифатида намоён бўлмоқда. 

Юртимиздаги ривожланишлар кўлами, тараққиёт ис­
тиқболлари ҳам бунга замин яратаётгани сир эмас. Ўтган 
2025 йил мамлакатимиз иқтисодиётида катта натижалар 
билан тарихга муҳрланди. Давлатимиз раҳбарининг Олий 
Мажлис ва Ўзбекистон халқига йўллаган Мурожаатнома­
сида эришилган натижалар, ютуқлар сарҳисоб қилинар 
экан, катта-катта рақамлар тилга олингани бежиз эмас. 
Кўз ўнгимизда ана шу натижалар рўй берди ва бунда бар­
чамиз иштирок этганимиз кишини қувонтиради.

Хусусан, 2025 йилда тарихимизда илк бор ялпи ички 
маҳсулотимиз 145 миллиард доллардан ошгани улкан 
ислоҳотлар самарасидир. Бунда иқтисодиётнинг ҳар бир 
соҳаси, тармоғининг ҳиссаси бор. Ривожланишлар кўр­
саткичи барча йўналишларда бирдек изчиллик билан 
ўсиб боряпти. Натижалари эса халқимиз турмуш фаро­
вонлигида кўзга ташланмоқда.

2025 йил электротехника саноати учун муваффақият­
ли, юқори натижаларга бой бўлди. Айни пайтда синовлар­
дан ҳам холи бўлмади. Гап шундаки, жаҳон иқтисодиёти 
логистика занжирларидаги узилишлар, хомашё нархлари 
ўзгарувчанлиги, айниқса, мис ва электрон компонентлар 
бозоридаги танқислик сақланиб қолди. Шу билан бирга, 
айрим минтақаларда геосиёсий беқарорлик кузатилди. 

Ана шундай мураккаб шароитга қарамай, Ўзбекистон 
электротехника саноати давлатимиз раҳбари томонидан 
белгилаб берилган аниқ саноат сиёсати, инвестициявий 
муҳитнинг яхшиланиши ва маҳаллийлаштириш дастурла­
ри ҳисобига барқарор ўсишни сақлаб қолди. 2025 йилни 
соҳа учун “иқтисодий сакраш ва барқарорлашув йили”, 
деб баҳоласак бўлади.

Йил аввалида қилинган режалар ўзини оқлаб, ўсиш 
кўрсаткичи 1,5 баробар бўлди. 2025 йилда ишлаб чиқа­
риш ҳажми 35 триллион сўмга, экспорт ҳажми эса қарийб 
1,5 миллиард долларга етди. Мисни қайта ишлаш ҳажми 
100 минг тоннани ташкил этди. Яқин йилларгача ушбу 
кўрсаткич 32 минг тоннани ташкил этганини ҳисобга 
олсак, ўсиш сезиларли даражада юқори эканини кўриш 
мумкин. Бу кейинги йилларда мисдан юқори қийматли 
маҳсулот яратишга бўлган талаб ортиб бораётганидан 
ҳам далолат.

Миллий брендга ишонч
Маҳаллийлаштириш дастури доирасида ўтган йил даво­

мида юртимизда 5 триллион сўмлик электротехника маҳсу­
лотлари ишлаб чиқарилди. Бу 2023 йилдагига нисбатан қа­
рийб икки баробар ўсишни англатади. Электродвигателлар, 
лифт ва эскалаторлар, саноат совитиш тизимлари, электрон 
плиталар, қуёш панеллари, сув насослари ва иситиш уску­
налари каби янги маҳсулотлар ўзлаштирилди. Бу натижалар 
электротехника саноатида нафақат ишлаб чиқариш қувват­
лари кенгайгани, балки маҳсулот турлари диверсификация 
қилиниб, юқори қўшилган қийматга эга товарлар улуши 
ошганини кўрсатади.

2025 йилда соҳага жалб этилган инвестиция ҳажми 
213,1 миллион долларни ташкил этди. Бу, асосан, иккита 
йирик йўналиш — мисни қайта ишлаш кластери ҳамда 
маиший техника ва иситиш ускуналари ишлаб чиқариш 
лойиҳаларига йўналтирилди. 

Авваллари лойиҳалар, асосан, пойтахт ва унга ёндош 
ҳудудларда амалга оширилган. 2025 йилда эса лойиҳалар 
юртимизнинг барча ҳудудларини қамраб олди. Ҳудуд­
ларда йирик инвестицион лойиҳалар амалга оширилди. 
Умумий қиймати 587 миллион долларлик 71 та лойиҳа 
ишга туширилган бўлса, шунинг 70 фоизи Қорақалпоғис­
тон Республикаси ва вилоятлар ҳиссасига тўғри келди. 
Йил давомида Оҳангарон тумани, Фарғона шаҳри ҳамда 
Урганч туманида технопарклар ташкил этилиб, 403,2 
миллион долларлик 26 та лойиҳа амалга оширилиб, шун­
дан 5 таси 2025 йилда ишга туширилди. Янги қувватларда 
мис трубка ва фитинглар, юқори кучланишли кабеллар, 
идентификацияловчи сим карталар, маиший техника маҳ­
сулотлари ишлаб чиқариляпти. 

Лойиҳаларда асосий урғу янги маҳсулот ва ишлаб 
чиқариш технологияларига қаратилмоқда. Масалан, бир­
гина пойтахтимиздаги замонавий технопаркда умумий 
қиймати 465 миллион доллардан зиёд 17 та лойиҳа рўёб­
га чиқариляпти. Электрон газ ҳисоблагичлар, маиший 

“Жаҳон миқёсида рақобат тобора кучайиб бораётган 
ҳозирги шароитда фақат юқори қўшилган қийматли маҳ­
сулот ишлаб чиқарадиган давлатларгина дунё бозорида ўз 
ўрнига эга бўлмоқда. Шунинг учун иқтисодиётнинг барча 
соҳаларида юқори самарадорликка эришиш — келгусида 
ислоҳотларимизнинг бош мезони бўлиши шарт” — дея 
алоҳида таъкидлади Президентимиз.

Бинобарин, иқтисодий тажриба ва изланишлар шуни 
кўрсатадики, бозор ҳам, давлат ҳам якка ҳолда барқарор 
тараққиётни таъминлай олмайди. Бозор эркинлиги рақо­
бат, инновация ва самарадорликни рағбатлантирса, давлат 
иштироки ижтимоий адолат, барқарорлик ва умумий қои­
даларни таъминлайди. Муаммо айнан шу икки куч ўрта­
сидаги мувозанат бузилган пайтда юзага чиқади.

Агар давлат бозорга ортиқча аралашса, тадбиркорлик 
ташаббуслари чекланади, рақобат сусаяди ва иқтисодий 
фаоллик пасаяди. Аксинча, давлатнинг роли етарлича 
таъминланмаса, монополиялар шаклланиши, нархларни 
сунъий ошириш, истеъмолчилар манфаатларининг бу­
зилиши хавфи ортади. Шу боис, замонавий иқтисодий 
сиёсатда энг долзарб масала — давлат ва бозор ўртаси-
да оқилона мувозанатни топиш ҳисобланади.

Айни пайтда Ўзбекистон янги иқтисодий сиёсат 
босқичига қадам қўйиб бораркан, давлатнинг иқтисодиёт­
даги ролини аниқ белгилаб олиши, уни бевосита ишлаб 
чиқарувчи эмас, балки тартибга солувчи ва кафолатловчи 
сифатида шакллантириши лозим. Бизнинг фикримизча, 
айнан шу ёндашув замонавий бозор иқтисодиёти талабла­
рига тўлиқ жавоб беради ва барқарор иқтисодий ўсишга 
замин яратади.

Янги иқтисодий сиёсат давлатни бозордан четлатишни 
эмас, балки унинг аралашувини сифат жиҳатдан ўзгарти­
ришни назарда тутади. Давлат бозорни бошқариши керак 
эмас, аммо унинг адолатли, шаффоф ва рақобатли ишлаши­
ни таъминлаши шарт. Бу эса қонун устуворлиги, монопо­
лияга қарши самарали механизмлар ва барча иштирокчилар 
учун тенг шароит яратиш орқали амалга оширилади.

Бугунги кунда фуқароларнинг фаровонлиги, тадбир­
корларнинг ишонч билан фаолият юритиши ва инвести­
ция муҳитининг жозибадорлиги айнан шу мувозанатга 
боғлиқ. Аслида, давлатнинг асосий вазифаси бозорни 
чеклаш эмас, балки уни соғлом рақобат асосида ривож­
лантиришдир. Зеро, эркин ва адолатли бозор мавжуд жа­
миятда сифатли маҳсулот, мақбул нарх ва барқарор иш 
ўринлари шаклланади.

Давлат ва бозор ўртасидаги муносабатлар мувозанати 
турли мамлакатларда турлича шаклланган. Баъзи ҳолат­
ларда давлатнинг ортиқча маъмурий аралашуви тадбир­
корлик фаоллигини пасайтирган, инвестиция муҳитини 
заифлаштирган. Бошқа айрим мисолларда эса давлат назора­
тининг етарли даражада эмаслиги бозорда устун мавқега эга 
субъектларнинг шаклланишига, нархларни сунъий ошириш 
ва рақобатни чеклаш ҳолатларига олиб келган.

Бозор иқтисодиётининг муҳим устунликларидан бири — 
рақобат. Рақобат ишлаб чиқарувчиларнинг харажатларни 
қисқартиришга, сифатни оширишга ва инновацион ечим­
ларни жорий этишга ундайдиган куч. Шу боис, рақобат 
муҳитини муҳофаза қилиш давлат иқтисодий сиёсатининг 
асосий йўналишларидан бири ҳисобланади. 

Давлат ва бозор ўртасидаги мувозанат масаласи бугун 
тасодифий муҳокама мавзуси эмас, балки Ўзбекистон­
нинг узоқ муддатли тараққиёт мақсадлари билан бевосита 
боғлиқ стратегик йўналишдир. Янгиланаётган “Ўзбекис­
тон — 2030” стратегияси айнан шу мувозанатни таъмин­
лашни иқтисодий сиёсатнинг марказига қўяди.

Мазкур стратегияда иқтисодий ўсишни жадаллашти­
риш, хусусий сектор улушини ошириш, рақобат муҳити­
ни мустаҳкамлаш ҳамда давлатнинг иқтисодиётдаги ро­
лини сифат жиҳатдан янгилаш асосий устувор вазифалар 

САНОАТНИНГ МУҲИМ ДРАЙВЕРИ
маҳаллийлаштириш ва аҳоли бандлигини 

таъминлашда катта тармоққа айланди

совиткичлар, саноат кондиционерлари ва совитиш ти­
зимлари, сув насослари, лифт ва эскалаторлар, форма ва 
қолиплар ишлаб чиқаришга оид янги лойиҳалар ишга 
туширилди.

Ўзбекистон электроника ва яримўтказгичлар саноатини 
ривожлантиришга қадам қўяётган давлатлар қаторига кириб 
бормоқда. Мамлакатимизда Малайзия ва Сингапур каби 
дунёнинг етакчи мамлакатлари тажрибасини қўллаш ва бу 
орқали ҳамкорликни кенгайтиришга дастлабки ҳаракатлар 
бошланган. 2025 йилда Малайзиянинг “MIMOS Berhad” 
ташкилоти билан ҳамкорликда Ўзбекистонда микроэлек­
троника ва яримўтказгичлар соҳасини ривожлантириш бў­
йича икки томонлама келишувларга эришилди. Бу интеграл 
микросхемалар дизайнини яратиш, кремний пластиналар 
ишлаб чиқариш ҳамда яримўтказгичларни йиғиш ва синов­
дан ўтказиш йўналишларини қамраб олади. 

Умуман, бу жараёнларда маҳаллий тадбиркорлар асо­
сий иштирокчига айланади. Шу боис, электротехника са­
ноатида тадбиркорларни қўллаб-қувватлашга катта эъти­
бор қаратиляпти. Уларнинг фаоллиги билан янгидан янги 
ишлаб чиқариш қувватлари, турли номдаги маҳаллий 
брендлар пайдо бўлади. Ҳудудларда ишга туширилаётган 
лойиҳаларнинг катта қисми кичик ва ўрта бизнес вакил­
лари ҳиссасига тўғри келади.

Замонавий стандартлар асосида ишлаб чиқарилган маҳ­
сулотларни ташқи бозорларга реализация қилиш ҳам осон­
роқ кечади. Бу Ўзбекистонни минтақадаги электротехника 
хабига айлантириш бўйича олдимизга қўйган вазифамиз­
нинг бир қисми ҳамдир. Бунинг учун ҳамкор ва қўшни мам­
лакатларда ишлаб чиқариш саноатини ташкил этиб, юрти­
миздан бутловчи ва эҳтиёт қисмлар етказиб бериш чоралари 
кўрилмоқда. Жумладан, Тожикистон ва Қозоғистонга иссиқ­
хона қозонлари, телевизор, музлаткич ва совиткичлардан 
ташқари, сув иситкич, ошхона плиталари, минипеч, чанг­
юткич, ошхона дудбўрони, кир ювиш машинаси каби маи­
ший техника ишлаб чиқариш учун зарур бўлган бутловчи ва 
эҳтиёт қисмлар етказиб бериш ҳажмлари оширилди. 

Янги бозорларга илк қадам
Электротехника ҳозир дунёдаги энг катта бозорлар­

дан бири ҳисобланади. Замонавий технологиялар ривожи 
электрон маҳсулотларга талабни кун сайин оширяпти. 
Шундай шароитда бу бозорга кира олган, унда ўз ўрни­
ни эгаллаган давлатлар яхшигина даромадга эга бўлади. 
Яъни ишлаб чиқариш қувватлари билан бирга экспорт 
кўрсаткичларини ҳам ошириш асосий вазифаларимиздан 
биридир.

2025 йил бу борада сезиларли кўрсаткичларга эришдик 
деб айта оламиз. Экспортёр корхоналаримиз томонидан қий­
мати 1,5 миллиард долларлик электротехника маҳсулотлари 
хорижлик буюртмачиларга етказилди. Экспорт география­
миз 72 та давлатга етди. Маҳсулотларимиз илк бор Дания, 
Баҳрайн, Индонезия каби янги бозорларга кириб борди. 
АҚШ, Канада, Ҳиндистон, БАА, Туркия, Буюк Британияга 

экспортни йўлга қўйган маҳаллий корхоналаримиз сони ҳам 
ортди. “GSP+” имтиёзларидан фойдаланган ҳолда Европа 
мамлакатларининг ўзига 22 та корхонамиз қарийб 150 мил­
лион долларлик маҳсулот экспорт қилишга эришди. 

Жаҳон тенденцияси кўрсатмоқдаки, анъанавий сотиш 
усулларидан кўра, онлайн тарзда маркетплейслар орқали 
савдо қилиш анчагина бюрократик тўсиқлардан халос эта­
ди. Шу боис, жорий йилда Буюк Британиянинг “Питакс”, 
Франциянинг “Auchan” ва “Leroy Merlin”, Россиянинг 
“М.Видео-Эльдорадо”, “DNS Atlas” ва “Wildberries” 
ҳамда Қозоғистоннинг “Sulpak” ва “Технодом” каби йи­
рик савдо тармоқлари орқали маҳаллий маҳсулотларнинг 
экспорт кўламини кенгайтириш ҳаракатлари фаоллашди. 
Хусусан, Россия ва Қозоғистон бозорларига йирик мар­
кетплейслар орқали кириб бориб, тўғридан тўғри якуний 
истеъмолчига маҳсулот етказиб бериш тизими йўлга қў­
йилди. Натижада Россияга экспорт ҳажмини 500 миллион 
доллар, Қозоғистон бозорига 300 миллион долларга етка­
зиш мақсад қилинган. 

Бундан ташқари, аввал яхши эътибор берилмаган 
Афғонистон бозорига ҳам аста-секинлик билан кириб 
боряпмиз. 2025 йилнинг ноябрь ойида Афғонистоннинг 
Мозори Шариф шаҳридаги энг гавжум савдо ҳудудида 
“Uzelectronics” мультибренд савдо маркази очилиши бу 
йўналишдаги муҳим қадамлардан бири бўлди. Ушбу мар­
казда Ўзбекистонда ишлаб чиқарилган электротехника 
маҳсулотлари сотуви йўлга қўйилди. Айни пайтда 25 та 
ўзбек компанияси томонидан 500 дан ортиқ турдаги маҳ­
сулот харидорларга тақдим этилмоқда. 

Афғонистон бозорида яна иккита шундай савдо мар­
кази иш бошлайди. Бу орқали ушбу мамлакатга экспорт 
ҳажмини 10 миллион долларга етказиш кўзда тутилган. 
Қолаверса, Россияда мультибренд сервис маркази ташкил 
этиш ҳамда маркетплейслар орқали ушбу давлатга экс­
порт ҳажмини 500 миллион долларга етказиш, АҚШда 
маҳсулотларни тарқатиш марказлари ташкил этиш 
орқали йирик компаниялар таъминот занжирига кириш 
ва 120 миллион долларлик экспортни амалга ошириш 
бўйича фаол ҳаракатлар қилинмоқда.

2026 йилдан кутилмаларимиз
2025 йил давомида эришилган натижалар бу йилдаги 

режалар учун ҳам муҳим асос бўлади. 2026 йилда элек­
тротехника саноати олдига қўйилган мақсадлар катта. 
Аввало, ишлаб чиқариш ҳажмини 50 триллион сўмга, 
экспортни эса қарийб 3 миллиард долларга етказиш, шу­
нингдек, инвестициялар ҳажмини 250 миллион доллардан 
ошириш режалаштирилган. Ҳудудларда янги кластерлар 
ташкил этилиб, йирик лойиҳалар ишга туширилади. Жа­
раёнда маҳаллий ишлаб чиқарувчиларни қўллаб-қувват­
лаш, кооперация алоқаларини кенгайтириш, технологик 
янгиланишларни жорий этиш ва ташқи бозорларда мил­
лий маҳсулотлар рақобатбардошлигини оширишга усту­
вор аҳамият қаратилади. 

Жаҳон иқтисодиётининг глобаллашуви ва янги техно­
логик ривожланишга ўтиш жараёни дунё товар ва молия 
бозорларида, рақамли технологияларни жорий этиш соҳа­
сида рақобатбардош замонавий кадрларга талабни тобо­
ра кучайтирмоқда. Бу, ўз навбатида, 2025-2030 йилларда 
корхоналарнинг муҳандис кадрларга бўлган эҳтиёжини 
ўрганишга олиб келди. Шундан келиб чиқиб, келгусида 
тармоқ учун 15 минг 200 нафар, шундан 3400 нафар олий 
ва 11 минг 800 нафар ўрта маълумотли мутахассис кадрга 
эҳтиёж режа қилинмоқда.

Соҳада халқаро ҳамкорлик янада кенгайтирилади. 
Жумладан, Хитойнинг “Gotion” компанияси билан ҳам­
корликда литий батареялар, Даниянинг “FLSmidth” ком­
панияси билан тоғ-кон саноати ускуналари, 2027 йилда 
эса Хитойнинг “Great Wall” компанияси билан ҳамкорлик­
да сервер ва дисплейлар ишлаб чиқариш йўлга қўйилади. 
Янгиҳаёт туманидаги “Янги авлод” саноат зонасида элек­
тротехника йўналишида ҳам йирик лойиҳаларни амалга 
ошириш ишлари бошланган. 

Умуман, кўзланган режалар ва лойиҳаларнинг кўлами 
кенг. Мамлакатимиз электротехника саноатида кучайиб 
бораётган қувватлар, шароит ва тажриба мазкур лойиҳа­
ларни фаол амалга оширишга имкон беради.

сифатида белгилаб қўйилган. Ушбу ёндашув Ўзбекистон 
учун давлат ва бозор муносабатларини янги босқичга олиб 
чиқиш учун мустаҳкам пойдевор бўлиб хизмат қилади.

Унинг муҳим жиҳатларидан яна бири — давлатнинг 
иқтисодиётдаги бевосита иштирокини қисқартириш, унинг 
ўрнига тартибга солувчи ва кафолатловчи функцияларини 
кучайтиришдир. Яъни давлат корхоналарни бошқарувчи 
эмас, балки адолатли қоидаларни ўрнатувчи, рақобатни ҳи­
моя қилувчи ва бозор механизмларининг самарали ишла­
шини таъминловчи институт позициясини эгаллашини 
англатади. Бундай ёндашув замонавий бозор иқтисодиёти 
талабларига тўлиқ жавоб беради.

Стратегияда хусусий мулк дахлсизлигини таъмин­
лаш, тадбиркорлик фаолиятига маъмурий тўсиқларни 
қисқартириш ва инвестиция муҳитини яхшилашга алоҳи­
да эътибор қаратилган. Бу эса бозор механизмларининг 
эркин ишлаши учун зарур шарт-шароитларни яратади. 
Шуни қатъий айта оламизки, бозор эркинлиги ўз-ўзидан 
эмас, балки аниқ қоидалар ва самарали давлат назорати 
мавжуд бўлган шароитдагина ижобий натижа беради.

Эътироф этиш керакки, мамлакатимизда сўнгги йил­
ларда олиб борилган ислоҳотлар эндиликда фақат ният 
ёки дастур эмас, балки кўриниб турган амалий натижага 
айланган. Хусусан, Ўзбекистон тарихида илк бор ялпи 
ички маҳсулот ҳажмининг 145 миллиард доллардан ош­
гани иқтисодий ўсишнинг реал қувватга айланганини 
билдиради. Экспорт ҳажмининг 23 фоизга ошиб, 33,4 
миллиард долларга етгани ташқи бозорларда рақобат ку­
чайиб бораётган шароитда ҳам ишлаб чиқариш ва савдо 
салоҳияти кенгайганидан далолат беради. Олтин-валюта 
захираларининг 60 миллиард доллардан ошиб, ислоҳот­
лар учун ишончли молиявий таянчга айланиши иқтисо­
дий барқарорликни сезиларли даражада кучайтирди.

2025 йилда жалб қилинган хорижий инвестиция­
лар ҳажмининг 43,1 миллиард долларга етгани, жами 
инвестицияларнинг ялпи ички маҳсулотдаги улуши  

31,9 фоиз бўлгани келгуси йилларда иқтисодий фаоллик­
нинг юқори суръатларда давом этиши учун мустаҳкам 
замин яратади. Халқаро рейтинг агентликлари томонидан 
суверен рейтингнинг “BB–” даражасидан “BB” поғона­
сига кўтарилгани эса ташқи ресурслар нархини пасайти­
риш, фоиз ставкаларини 1–1,5 пунктга тушириш ҳамда 
йиллик ташқи қарз харажатларини камида 300 миллион 
долларга қисқартириш имконини беради.

Президентимизнинг юқорида таъкидлаганимиздек 
Мурожаатномада 2026 йил учун иқтисодий-ижтимоий 
трансформацияни жадаллаштирадиган 6 та устувор йўна­
лиш таклиф этилган. Ишончимиз комилки, бу ёндашув 
“давлат иқтисодиётни бошқариши керак” ёки “бозор бар­
ча нарсани ҳал қилади” деган икки кескин қараш ўрта­
сидаги энг мақбул — прагматик йўлдир. Чунки ҳар бир 
йўналишда давлатнинг вазифаси бир хил: шароит яратиш, 
қоида ва адолатни таъминлаш, инфратузилма ва инсон ка­
питалини кучайтириш; бозорнинг вазифаси эса — инвес­
тиция, ташаббус, рақобат ва инновация орқали ўсишни 
тезлаштириш.

Мурожаатномадаги ушбу олти йўналишни бир­
лаштириб турадиган умумий ғоя шундан иборатки,  
давлат — муҳит ва қоида яратади; бозор — ўсиш ва қў­
шилган қиймат яратади. Ишончимиз комилки, ана шу 
ҳамкорлик модели мустаҳкамланса, 2030 мақсадлари ҳам, 
фаровонлик мезонлари ҳам реал натижага айланади.

Келтирилган таҳлиллар ва рақамлар шундан дало­
лат берадики, сўнгги йилларда эришилган иқтисодий ва 
ижтимоий натижалар тасодифий эмас. Улар давлат ва бо­
зор ўртасида шаклланиб бораётган янги ҳамкорлик моде­
ли самарасидир. 

Энг муҳими, иқтисодий ислоҳотлар инсон ҳаётида се­
зиларли натижа бериши лозим. Барқарор иқтисодиёт бу — 
фақат ялпи ички маҳсулот ҳажмининг ўсиши эмас, балки 
барқарор иш ўринлари, барқарор даромад, сифатли хиз­
матлар ва ижтимоий ҳимоя демакдир. Халқ фаровонлиги 
эса давлат сиёсати ва бозор механизмлари қай даражада 
уйғун ишлаётганининг энг аниқ мезони ҳисобланади.

Хулоса қилиб айтганда, давлат ва бозор ўртасидаги 
оқилона мувозанатни сақлаш — янги Ўзбекистон та­
раққиётининг стратегик йўли. Бу йўл орқали мамлакати­
миз иқтисодий жиҳатдан барқарор, ижтимоий жиҳатдан 
адолатли ва келажак авлодлар учун мустаҳкам имко­
ниятлар яратадиган давлатга айланади. Олиб борилган 
таҳлиллар асосида айтишимиз мумкинки, ана шу мувоза­
нат сақланган тақдирдагина ислоҳотлар чинакам халқчил, 
тараққиёт эса изчил бўлади.

¯ОИДА ЯРАТУВЧИ ВА 
БОЗОР ªРТАСИДАГИ
МУВОЗАНАТ

Давлатимиз раҳбари Олий Мажлис ва 
Ўзбекистон халқига Мурожаатномасида 
мамлакатимизни янада ривожлантириш 
мақсадида санаб ўтган олтита устувор 
йўналишлардан бири айнан иқтисодиётни 
юксалтиришга қаратилган. Хусусан, 
иккинчи устувор йўналиш — иқтисодиётни 
технологик ва инновацион ўсиш моделига 
ўтказишдан иборат. 

Саноат маҳсулотларини 
маҳаллийлаштириш ҳақида гап 
борганда, бугун мамлакатимиз 

драйверига айланган электротехника 
тармоғини яққол мисол келтириш 

мумкин. Охирги йилларда айнан шу 
тармоқда миллий маҳсулотларимиз 

сони ҳам, тури ҳам кескин ортди. 
Янги ишлаб чиқарувчилар, 

миллий брендларимиз пайдо 
бўлди. Ҳозир хонадонларимизда 

фойдаланилаётган маиший 
техника воситаларининг аксарияти 

ўзимизнинг тадбиркорлар 
томонидан юқори сифатда ишлаб 

чиқарилмоқда. Миллий бренд 
маҳсулотларимиз ички бозорлардан 

ташқари хориж давлатларига ҳам 
фаол экспорт қилиняпти.

Кучли иқтисодиёт – тараққиёт асоси

Сарҳисоб

Ушбу мақолани 
ҚОрақалпоқ 
тилида ҳам 
ўқиш учун 

QR-кодни сканер 
қилинг!

Сўнгги тўрт йилда юртимизда сертификатга эга ўқувчилар сони 5 баробар 
ортиб, 11 мингдан 53 минг 204 нафарга етди. Бу борада мактабларга жалб 

этилган хорижлик 1500 дан (Тошкентда 600 нафардан) ортиқ мутахассиснинг 
сезиларли ҳиссаси бор. 

Сўнгги йилларда Ўзбекистонда мазкур 
йўналишда мустаҳкам ҳуқуқий база шакл­
лантирилди. Хусусан, “Хотин-қизларни 
тазйиқ ва зўравонликдан ҳимоя қилиш 
тўғрисида”ги, “Бола ҳуқуқлари кафолат­
лари тўғрисида”ги каби қонунлар, гендер 
тенгликни таъминлашга қаратилган ҳуқуқий 
ҳужжатлар қабул қилиниб, аёллар ва болалар 
ҳуқуқларини ҳимоя қилишнинг аниқ меха­
низмлари йўлга қўйилди. Зўравонликка қар­
ши фақат жазо чоралари билан эмас, балки 
профилактика, реабилитация ва ижтимоий 
қўллаб-қувватлаш орқали курашилаётгани 
ушбу ислоҳотларнинг муҳим жиҳатидир.

Амалда “Инсон” ижтимоий хизматла­
ри, хотин-қизларни реабилитация қилиш 
ва ижтимоий мослаштириш марказла­
ри фаолият юритмоқда. Бу муассасалар 

Шундай ютуқларни қўлга киритишда мам­
лакатимизда хорижий тилни ўрганишни ом­
малаштириш бўйича қилинаётган ишлар, од­
дий мактабларга ҳам хорижий тил эгаларини 
жалб этиш каби саъй-ҳаракатлар муҳим омил 
бўляпти. Хусусан, ўтган йили 420 та мактабда 
иккита хорижий тилни ўқитиш амалиёти йўлга 
қўйилди. “Хорижий тилларни ўқитиш бўйича 
энг яхши мактаб” танлови таъсис этилиб, ғо­
либларга катта миқдорда пул мукофоти берил­
гани, 300 дан зиёд ўқитувчи ва ўқувчи Буюк 
Британия, Германия ва Францияга таълим 
саёҳатига юборилгани ёш авлод вакилларини 
янада руҳлантирди. Хорижий тилни билиш 
ҳақидаги сертификатларга эга ўқитувчиларга 
устама бериш тартиби жорий қилингани эса 
ойлик маоши 1000 долларга етган ўқитувчилар 
сафининг кенгайишига хизмат қиляпти.

Сўнгги тўрт йилда юртимизда сертификатга 
эга ўқувчилар сони 5 баробар ортиб, 11 мингдан 
53 минг 204 нафарга етди. Бу борада мактаблар­
га жалб этилган хорижлик 1500 дан (Тошкентда 
600 нафардан) ортиқ мутахассиснинг сезиларли 
ҳиссаси бор. Келгусида бу кўрсаткич 2 баробар 
оширилиши режалаштирилган. Айни пайтда 
вилоятлардаги муайян мактабларда, Тошкент 
шаҳрида эса ҳар бир мактабда камида бир на­
фардан хорижлик ўқитувчи фаолият юритмоқда. 
Мамлакатимизда 2023 йилдан бошлаб тил эгала­
ри ва чет эллик юқори малакали мутахассислар 
умумтаълим мактабларига жалб этиляпти.

Яна бир “Тошкент 
тажрибаси”

2025 йил октябрда пойтахтимиздаги 
12 та мактабда ўқувчиларни касб-ҳунарга 

йўналтиришга қаратилган “Тошкент тажри­
баси”га старт берилган эди. Мазкур лойиҳада 
ҳам ёшларнинг хорижий тилларни чуқур ўр­
ганишига алоҳида эътибор қаратилган. Жорий 
йилнинг 12 январидан, яъни ўқув йилининг III 
чорагидан бошлаб пойтахтимизда синов та­
риқасида бошланган “Келажак учун хорижий 
тил” лойиҳаси эса айнан чет тилларни ўрга­
нишни оммалаштириш ва ўқувчиларни ҳар 
томонлама қўллаб-қувватлашга қаратилган. 
Бунда мактаб ўқувчилари бевосита чет эллик 
мутахассислардан тилни бепул ўрганади.

Лойиҳанинг биринчи босқичида тест асоси­
да ўқувчиларнинг тил билиш даражаси аниқла­
нади. Натижалар таҳлил қилингач, болалар 
турли даражали гуруҳларга ажратилади. Debat, 
Moviye, Speaking club, қўшимча дарслар, 
МОCК тестларни ҳам хорижлик ўқитувчилар 
бепул ташкил этади.

МОCК тестларини ишлаш учун 90 дақиқа 
вақт берилади. Бунда болаларнинг тинглаб 
тушуниш, грамматика ва ўқиб тушуниш на­
тижалари баҳоланади. Шунга кўра, юқори 
синф ўқувчилари хорижлик экспертлар ишлаб 
чиққан мутлақо янги методика асосида тил би­
лиш кўникмаси бўйича гуруҳларга бўлиниб, 
чет эллик мутахассислар, тил эгалари томони­
дан ўқитилади. Ўқувчиларга янги методикага 
мос замонавий адабиётлар ва ўқув дастурла­
ри ҳам тақдим этилади. Синфхоналар керакли 
аудио ва видеоматериаллардан фойдаланиш 
учун мослаштирилади. Шунингдек, хорижлик 
мутахассислар ҳафтада 2 соат маҳаллий чет 
тили ўқитувчилари учун ҳам маҳорат дарслари 
ва малака ошириш курсларини ташкил этяпти. 
Бу, ўз навбатида, маҳаллий педагогнинг дарс 
бериш методикаси такомиллашувига хизмат 
қилмоқда.

Пойтахтимиздаги умумтаълим мактаблари 
директорлари ва уларнинг ўринбосарлари, хо­
рижий тил эгалари ва маҳаллий чет тили ўқи­
тувчилари учун ҳам ўқув-семинарлар ташкил 
этилди. Машғулотларда мактабларда хорижий 
тилларни ўқитиш самарадорлигини ошириш, 
чет эллик мутахассислар ҳамда маҳаллий педа­
гоглар билан ишлашда зарур бўладиган кўник­
малар атрофлича муҳокама қилинди. Мактаб 
масъулларига чет тилларни ўқитиш даражаси­
ни ошириш мақсадида дарс тақсимотини қай­
та кўриб чиқиш, дарс жадвалларига тегишли 

ўзгартириш ва қўшимчалар киритиш бўйича 
зарур тушунтиришлар берилди.

Лойиҳа доирасида илк бор Тошкент шаҳри­
даги 326 та мактабнинг 40 мингдан зиёд 11-
синф ўқувчисининг хорижий тилни ўзлашти­
риш даражаси, жумладан, гапириш, эшитиб 
тушуниш, ёзиш ва ўқиш кўникмалари халқаро 
стандартлар асосидаги МОСК тестлари орқали 
аниқланди. 90 дақиқали синовларда ўқувчилар­
нинг билими 3 та модуль асосида баҳоланди. 
Аксарият ёшлар тест синовида яхши натижа 
кўрсатди. 100 баллик натижа қайд этганлар 
ҳам бор. Лойиҳадан асосий мақсад ҳам мана 
шундай юқори кўрсаткичли ёшлар сафини кен­
гайтириш. Бу эса битирувчи синф ўқувчилари­
нинг хорижий тилни тўртта кўникма бўйича 
мукаммал ўзлаштириб, таълимнинг кейинги 
босқичига ўтишини таъминлашга хизмат қила­
ди. Энди битирувчи синф ўқувчилари хорижий 
тилларни бевосита хорижлик педагоглардан 
ўрганиш, мактабни тил билиш сертификати 
олган ҳолда битириш имкониятига эга бўлади.

Жараённи янада сифатли йўлга қўйиш учун 
кенг қамровли танловлар ўтказиляпти. Чет 
тили дарсликлари, ўқув режалари ва дастурла­
рини ишлаб чиқиш бўйича ҳам ўқувлар ташкил 
этилди. Янги дарсликлар, ўқув дастурлари тай­
ёрланди. Бу борада охирги маълумотлар, ну­
фузли хорижий ташкилотлар мутахассислари 
кўрсатмалари ва китобларидан фойдаланилди. 
Янги дастурлар ёшлар қайта баҳоланганида, 
уларнинг сертификат олиши ва хорижий тилни 
билиш даражаси ошиши, билимининг сезилар­
ли ўсишига хизмат қилади. Май ойида якунла­
надиган тажриба-синов кейинги ўқув йилидан 
Бухоро, Хоразм ва Самарқандда ҳам жорий қи­
линиши кўзда тутилган. Буюк Британия, АҚШ, 
Филиппин, Ҳиндистон каби давлатлардан 
жалб қилинаётган хорижлик мутахассислар 

ҳудудларга вилоятларнинг ижтимоий-иқтисо­
дий имкониятидан келиб чиқиб тақсимланган.

Манфаатдорлик нимада?
Андижон вилоятининг Қўрғонтепа тума­

нида хорижлик 7 педагог мактабларда дарс 
беряпти. Уларнинг барчаси тил билиш бўйича 
халқаро сертификатга эга.

Шу ўринда савол туғилиши табиий: катта 
харажат талаб қиладиган лойиҳа ўқувчиларга 
нима беради? Ўзимизда ҳам билимли муаллим­
лар бор-ку?

— Мактабимизда эронлик Фуад Алносири 
инглиз тилидан дарс беряпти. У каби барча хо­
рижлик ўқитувчиларнинг мамлакатида инглиз 
тилидан биринчи ёки иккинчи тил сифатида 
фойдаланилади, — дейди Мирзо Улуғбек ту­
манидаги 279-мактабнинг инглиз тили ўқитув­
чиси Бахтиёр Пердешов. — Ўзбекистонда эса 
инглиз тили хорижий тил сифатида ўқитилади. 
Шу сабабли чет эллик ўқитувчилар ёрдами би­
лан таълим сифати ошади деб ўйлайман. Ма­
салан, ўзим ҳам чет тилига доир мураккаб са­
волларга хорижлик ҳамкасбим кўмагида жавоб 
оламан. Халқаро сертификатларга эга бўлиш 
ҳозирги ёшларнинг энг асосий мақсадларидан 
бири. Аммо бунинг учун тил ўрганишга қи­
зиқишнинг ўзи етарли эмас. Мактабларда ҳам 
қўшимча дарслар ўтилиши керак. Лойиҳа дои­
расида факультатив дарслар (4 соат) ўтилиши 
йўлга қўйилгани битирувчи синфлар учун айни 
муддао бўлди. Жаноб Фуад ҳам буни эъти­
роф этди. Ўқувчида ижодкорлик қобилиятини 
шакллантиришга бу лойиҳа кенг имкон беради. 
Зеро, хорижий тилни ўрганишда ўқиш, ёзиш, 
тинглаш ва гапиришни мукаммал билиш керак. 
Йил якунида кўплаб ўқувчиларимиз халқаро ва 
миллий сертификатларни қўлга киритади. Шу 
маънода, Тошкент шаҳрида йўлга қўйилган бу 
тажриба вилоятларда ҳам татбиқ этилса, сама­
ра беради деб ўйлайман.

Андижон вилояти Қўрғонтепа туманидаги 
20-мактаб ўқитувчиси Муҳайё Ўзганбоеванинг 
айтишича, жанубий африкалик ўқитувчининг 
келгани, аввало, ўқувчиларнинг кайфиятига 
ижобий таъсир қилган. Маҳаллий муаллимлар 
турли методлардан фойдаланиб ёдлата олмаган 
билимларни ўқувчилар хорижлик педагогнинг 
дарсларида бинойидек ўзлаштириб олган. Қо­
лаверса, мактабдаги сертификати йўқ ўқитув­
чилар ҳам ҳаракатга тушиб қолган. Хуллас, хо­
рижлик мутахассисларнинг мактабларга жалб 
этилаётгани ҳаммани мамнун этмоқда. Чунки 
ўқувчиларнинг билимида ўсиш бор. Чет тилида 
нутқи анча ривожланган. Бошланғич синфлар 
ҳам хорижлик муаллимнинг дарсга киришини 
интиқлик билан кутади.

2023 йилдан буён юртимиз мактабларида 
хорижлик тил эгалари фаолият юритиб кел­
япти. Қайси бири билан гаплашманг, Ўзбекис­
тонни, ўзбек ёшларини, урф-одатларимизни 
жуда яхши кўриши ҳақида айтади. Жумладан, 
Мисрдан келган Сами Сулаймон ёшларимиз­
нинг тил ўрганишга астойдил интилаётганини 
юқори баҳолади.

— Мамлакатингизда истиқболли лойиҳага 
старт берилган. Бу ўқувчиларнинг тил билиш 
кўникмасини янада оширишга ёрдам беради. 
Ушбу жараёнда биз, хорижий мутахассислар 
маҳаллий муаллимлар билан ҳамкорликда 
ишлаётганимиз, хусусан, ўқувчиларнинг тил 
билиш кўникмасини ривожлантириш йўлида 
изланаётганимиз, албатта, самара беради, — 
дейди мисрлик ўқитувчи.

Хорижлик тил эгалари нафақат умумтаъ­
лим мактабларида, балки юртимиздаги олий­
гоҳларда ҳам самарали ишлаб келяпти. Жум­
ладан, Ўзбекистон давлат жисмоний тарбия ва 
спорт университетида бепул турк тили курсини 
юритаётган Ҳасан Кая тил ўрганишга нафақат 
талабалар, балки профессор-ўқитувчилар ва 
бошқа ходимлар ҳам қизиқиш билдираётгани­
дан мамнун.

— Туркчада бир гап бор: “Бир лисон — бир 
инсон, икки лисон — икки инсон”. Сизлар эса 
“Бир тил — бир одам, икки тил — икки одам”, 
дейсиз. Биргина шу ҳикмат халқларимиз чет 
тилини ўрганиш нақадар муҳимлиги борасида 
якдил фикрга эгалигини кўрсатади, — дейди 
Ҳасан Кая. — Демак, туркий халқлар сифатида 
ўхшаш фикр юритамиз ва тил ўрганиш бўйича 
мантиқимиз ҳам бир хил. Ана шу нуқтаи на­
зардан икки давлат ўртасидаги алоқаларни ҳар 
соҳада кучайтириш мақсадида қарийб 35 йил­
дан бери Туркиядан Ўзбекистонга турк тили­
ни ўргатиш учун ўқитувчилар ва академиклар 
юборилмоқда.

Давлат умумтаълим муассасаларига тил 
эгалари ва юқори малакали хорижлик мута­
хассислар жалб этилгани натижасида биргина 
Тошкент шаҳрида сертификатга эга ўқувчилар 
сони 2022/2023 ўқув йилида 3779 нафарни 
ташкил этган эди. 2024/2025 ўқув йилида бу 
кўрсаткич қарийб 1,7 баробар ошди. Пойтах­
тимиздаги 97-мактабнинг битирувчиларидан 
бири, канадалик муаллим кўмагида инглиз 
тилини чуқур ўрганаётган Севинч Баҳромова 
IELTS имтиҳонида қатнашиб, 7,5 баллни қўлга 
киритди.

Севинч каби хорижлик устози ёрдамида ри­
вожланган давлатларда тил билиш даражала­
рини намоён қилиб келаётган, халқаро серти­
фикатларга эга бўлаётган ёшлар кўп. “Келажак 
учун хорижий тил” лойиҳаси битирувчилар 
орасида Севинч сингари чет тили билимдонла­
ри кўпайишига хизмат қилади.

Мактабгача ва мактаб таълими вазирлиги 
маълумотига кўра, лойиҳада энг яхши натижа 
қайд этган мактаб раҳбарияти, ушбу мактабда­
ги чет тили фани ўқитувчилари ва вазирлик­
нинг туман бўлими раҳбари хорижга таълим 
саёҳатига юборилади. Бунинг учун ўқув йили 
якунида мактабларнинг натижалари таҳлил 
қилинади ва махсус ёрлиқлар берилади. 12 ян­
вардан бошланган лойиҳа доирасидаги ишлар­
ни масъуллар муттасил ўрганиб, кузатиб бор­
моқда.

Муножат МЎМИНОВА,
“Янги Ўзбекистон” мухбири

орқали зўравонликдан жабрланган аёллар­
га ҳуқуқий, психологик ва ижтимоий ёр­
дам кўрсатилмоқда. Уларнинг ҳаётга қай­
та мослашуви таъминланмоқда. Болалар 
ҳуқуқларини ҳимоя қилиш соҳасида ҳам 
давлат органлари, таълим ва соғлиқни 
сақлаш муассасалари ўртасида изчил ҳам­
корлик йўлга қўйилган.

Шу билан бирга, қонунчилик ва амали­
ётни таҳлил қилиш жараёнида айрим ма­
салаларни янада аниқлаштириш, ҳуқуқий 

механизмларни мустаҳкамлаш зарурати 
юзага келаётгани ҳам табиий. Олий Мажлис 
Қонунчилик палатаси мажлисида биринчи 
ўқишда қабул қилинган тазйиқ ва зўравон­
ликдан жабрланган хотин-қизларни ҳимоя 
қилиш тизимини янада такомиллаштириш 
ҳамда боланинг энг устун манфаатларини 
таъминлашга қаратилган қонун лойиҳаси бу 
борада муҳим омил бўлди.

Мазкур қонун лойиҳаси амалдаги қо­
нунчиликни инкор этмаган ҳолда уни маз­
мунан бойитишга қаратилган. Хусусан, 
Ижтимоий ҳимоя миллий агентлиги ҳамда 
аёлларни реабилитация қилиш марказла­

рига зўравонликдан жабрланган шахслар 
манфаатини кўзлаб судларга давлат божи 
тўламай мурожаат қилиш ҳуқуқининг бе­
рилиши ҳуқуқий ҳимоя механизмлари са­
марадорлигини оширади. Бу норма жабр­
ланувчиларнинг суд ҳимоясига чиқишини 
енгиллаштириб, уларнинг манфаатлари дав­
лат томонидан фаол қўллаб-қувватланишига 
хизмат қилади.

Лойиҳада судга мурожаат қилишда давлат 
божидан озод этиш назарда тутилмоқда. Ле­
кин бепул адвокатлик хизматлари, ҳуқуқий 
маслаҳат ва ҳужжатлар тайёрлаш масалала­
ри ҳам қонун билан кафолатланиши лозим. 

Шу боис, жабрланувчилар учун давлат ҳисо­
бидан бепул ҳуқуқий ёрдам кўрсатиш нор­
масини ҳам қонунчиликка киритиш қонун 
лойиҳасининг ижтимоий аҳамиятини янада 
оширади.

Шунингдек, қонун лойиҳасида махсус 
марказларда бўлган даврида жабрланувчи 
аёлларнинг иш жойи ва лавозимини сақлаб 
қолиш кафолатланиши назарда тутилмоқда. 
Бу ижтимоий адолат ва инсонпарварлик тамо­
йилларининг ёрқин ифодаси бўлиб, зўравон­
лик қурбони бўлганларнинг меҳнат ҳуқуқлари 
бузилишига йўл қўймасликка қаратилган.

Бундан ташқари, марказларда турган 
аёлларга бир ойгача муддатда вақтинча 
меҳнатга лаёқатсизлик варақасини расмий­
лаштириш имконияти берилиши уларнинг 
саломатлиги ва руҳий тикланишини таъмин­
лашда ғоят муҳим.

Жабрланувчининг иш жойи ва лавозими­
ни сақлаб қолишни кафолатлаш билан бирга 
иш берувчилар ушбу кафолатларга риоя эт­
маган тақдирда аниқ жавобгарлик чоралари­
ни белгилаш ва меҳнат инспекциялари орқа­
ли назоратни кучайтириш ҳам қонунчиликда 
акс эттирилса, бу норма қонуннинг деклара­
тив эмас, амалий бўлишини таъминлайди.

Лойиҳанинг яна бир муҳим жиҳати мил­
лий қонунчиликка “боланинг энг устун ман­
фаатлари” тушунчасининг киритилишида­
дир. Бу норма соҳага оид барча қарорлар, суд 
ва маъмурий жараёнларда болаларнинг ман­
фаати биринчи ўринга қўйилишини ҳуқуқий 
жиҳатдан мустаҳкамлайди. Мазкур ёндашув 
халқаро ҳуқуқий стандартларга мос, бола­
ни мустақил ҳуқуқ субъекти сифатида тан 
олишни таъминлайди.

Қонунчиликда зўравонликка бевосита гу­
воҳ бўлган болаларни ҳам жабрланган шахс 
сифатида эътироф этиш ва улар учун мажбу­
рий психологик реабилитация дастурларини 
жорий этиш мақсадга мувофиқ. Чунки бун­
дай ҳолатлар боланинг руҳий ривожланиши­
га жиддий салбий таъсир кўрсатади.

Зўравонликка қарши кураш фақат жабрла­
нувчини ҳимоя қилиш билан чекланиб қол­
маслиги керак. Қонунчилик зўравонлик содир 
этган шахс билан ишлашни ҳам қамраб олиши 
лозим. Шу маънода, қонунчиликда назарда 
тутилган жавобгарлик чораларига қўшимча 
равишда бундай шахслар учун психологик, 
ижтимоий ва ахлоқий коррекцион дастурларни 
қўллаш амалиётининг профилактик аҳамияти 
жуда муҳим. Бундай ёндашув жавобгарликни 
енгиллатиш эмас, балки зўравонлик ҳолатлари 
такрорланишининг олдини олишга қаратилган 
тизимли чора сифатида намоён бўлади.

Қонун қабул қилиниши натижасида тазйиқ 
ва зўравонликдан жабр кўрган хотин-қизлар 
ҳамда вояга етмаган фарзандларининг 
ҳуқуқлари ва қонуний манфаатларини дав­
лат томонидан ҳимоя қилиш тизими янада 
мустаҳкамланади.

Мазкур қонун лойиҳаси инсон қадрини 
ҳимоя қилишга қаратилган кенг кўламли ис­
лоҳотларнинг узвий қисмидир. У амалдаги 
қонунчиликни янги мазмун билан бойитиб, 
хотин-қизлар ва болалар манфаатларини 
таъминлашда давлатнинг қатъий иродасини 
яна бир бор намоён этади. Ана шундай ён­
дашув жамиятда адолат, меҳр-шафқат ва қо­
нун устуворлигини мустаҳкамлашга хизмат 
қилади.

   ИЖТИМОИЙ АДОЛАТ ВА
ИНСОНПАРВАРЛИКНИНГ ЁР¯ИН ИФОДАСИ

Инсон тақдирига бефарқ 
бўлмаслик, хусусан, аёллар 
ва болаларнинг дардига 
қулоқ тутиш, зўравонликка 
муросасиз муносабатни 
қонун даражасида қарор 
топтириш янги Ўзбекистон 
тараққиётининг устувор 
мезонига айланди. 
Мамлакатимизда инсон 
қадрини улуғлаш тамойили 
давлат сиёсатининг бош 
ғояси сифатида ҳаётга 
татбиқ этилаётган 
бир пайтда тазйиқ ва 
зўравонликдан жабрланган 
хотин-қизлар ҳамда 
болаларни ҳимоя қилиш 
масаласи алоҳида аҳамият 
касб этмоқда.

Ҳилола ЮСУПОВА,
Олий Мажлис Қонунчилик 

палатаси депутати

Давр талаби

Пойтахт мактабларида янги лойи³ага старт берилди
Ёшлар ўртасида хорижий тилларни ўрганиш йилдан йилга 
оммалашиб, халқаро сертификатларни барвақт қўлга 
киритаётганлар сафи кенгайиб боряпти. Яқинда Андижон 
шаҳридаги 13-мактабнинг 6-синф ўқувчиси Муҳаммадий 
Турсунов халқаро IELTS имтиҳонидан 7,5 баллни қўлга 
киритгани ҳақидаги хушхабар сўзимиз тасдиғидир.

Лойиҳанинг биринчи 
босқичида 
тест асосида 

ўқувчиларнинг тил 
билиш даражаси 
аниқланади. 
Натижалар таҳлил 
қилингач, 
болалар турли 
даражали 
гуруҳларга 
ажратилади. 
Debat, Moviye, 
Speaking club, 
қўшимча дарслар, 
МОCК тестларни ҳам 
хорижлик ўқитувчилар 
бепул ташкил этади.

Қонун қабул қилиниши натижасида тазйиқ ва зўравонликдан 
жабр кўрган хотин-қизлар ҳамда вояга етмаган 
фарзандларининг ҳуқуқлари ва қонуний манфаатларини давлат 
томонидан ҳимоя қилиш тизими янада мустаҳкамланади.

“КЕЛАЖАК УЧУН ХОРИЖИЙ ТИЛ”

Газетанинг полиграфик жиҳатдан сифатли  

2026 йил 14 январь, 8-сон

6 мезон

Санжар ЭШМУРОДОВ,
“Янги Ўзбекистон” мухбири

материалларни 
лотин ёзувига 

асосланган ўзбек 
алифбосида ўқиш  

учун мазкур 
QR-kodни сканер 

қилинг.

2025 йил 3 май куни содир бўлган ушбу кўнгилсиз воқеада икки қизалоқнинг 
ҳам жони омон қолди, аммо бир ватандошимиз бу эзгу иш йўлида ўзини фидо 
қилди. Айтинг-чи, бу ишни инсонпарварлик, халқсеварлик демай бўладими? 

Аслида, мана шунинг ўзи ватанпарварлик эмасми?

Ватанпарварлик нима?
Тунов куни ижтимоий тармоқларда 

“Айни пайтда энг ватанпарвар халқ қайси?” 
дея бир нечта вариантдан иборат сўровнома 
жойладим. Ҳамма ўз билганини илгари сура 
бошлади. Кимдир кўчаларида байроғи ҳил­
пираб турган туркларни ватанпарвар, деса, 
бошқа биров ҳамма жойни ўз уйидек озода 
тутадиган японларни мақташга тушди.

Баъзилар бутун дунё аҳлининг қўлига 
“Айфон”ини тутқазиб қўйган АҚШни, ай­
римлар эса “Жумонг”, “Тангем” каби тари­
хий сериалларни ишлаган Жанубий Корея­
нинг аҳолисини энг ватанпарвар халқ деб 
таърифлади. Бироқ деярли ҳеч ким “Ўша 
ватанпарвар — бизмиз”, демади.

Одамларга бошқа бундай савол бермай­
диган бўлдим. Сўровномани ҳам таг-туги 
билан ўчириб юбордим. Наҳот орамиз­
да ватанпарварлар бўлмаса? Ҳар 
сафар 14 январь — Ватан ҳимоя­
чилари кунида туғилганимни 
фахр билан айтсам, одамлар 
“Туғма ватанпарвар экан­
сиз-да”, дея ҳазиллаша­
ди. Ҳар гал қаддимни 
кериб, “Албатта”, дер­
дим. Аммо юқоридаги 
воқеадан кейин ўйла­
ниб қолдим.

Сўнг теварак-атро­
фимдан ватанпарвар 
инсонларни қидира 
бошладим. Биласиз­
ми, сон-саноқсиз ва­
танпарвар юртдошла­
римизни топдим. Ҳа, 
улар биз билан шундоқ 
ёнма-ён яшамоқда. Ле­
кин биз уларни пайқа­
маймиз. Сабаби “Кичкина 
табиб” фильмида айтилга­
нидек, қалбимиздан “Кичкина 
қанотлари бор оппоқ фаришта­
лар кетиб қолган”ида бўлса керак. 
“Ватанпарвар” сўзига бундай муноса­
бат эса унинг сийқасини чиқариб қўлла­
ганимизда бўлса не ажаб. Одатда ватанпар­
варлик, миллатсеварлик, халқпарварлик 
каби сўзлар қанча кўп айтилса, оҳори шунча 
тез тўкилади. Ҳолбуки, бундай фазилатлар 
айтилмайди, кўрсатилади. Кимдир қайси­
дир эзгу иши билан кўрсатса, биз уни ҳис 
қиламиз. Мен сизга айтиб бермоқчи бўлган 
ҳикоялар ватанпарварликнинг асл моҳия­
ти ҳақида сўзлайди. Улар эртакка ўхшаб 
туюлади. Аммо сизни ухлатмайди, аксинча 
уйғотади. Қор қоплаган туйғуларингизнинг 
чечак каби очилишига туртки беради. Қал­
бингизни қувватлантиради. Ахир улар — 
уйғотувчи эртаклар.

Инсонпарварлик
Қуёш аллақачон тоғлар ортига чўккан 

эди. Аммо анҳор бўйида ўтирган уч қизалоқ 
ўйин билан овора бўлиб, қош қораяётгани­
ни пайқамади. Пишқириб оқаётган Бўрижар 

ёхуд ¿албни ¿увватлантирувчи ³икоялар
каналидаги сув худди бўрига ўхшаб ув тор­
тарди. Бироқ унинг овозини катта шаҳар­
нинг шовқин-сурони ютиб юборарди.

Қизалоқлардан бири уйига кетмоқчи 
эканини айтгач, ўйин тўхтади. Бошқаси эса 
аввал оёғини ювиб олишини айтиб, анҳор 
томон югурди. Сув бўйига яқинлашганда, 
тўсатдан сирпаниб, канал ичига тушиб кет­
ди. Унинг қичқириғини эшитган дугонаси 
ёрдам бериш учун ўзини сувга отди. Аммо у 
ҳам чўка бошлади. Учинчи қиз эса нима қи­
лишини билмай қолди. Сўнг хаёлини йиғиб, 
одамларни ёрдамга чақирди. Шу атрофдан 
ўтиб кетаётган бир аёл кўмакка шошилди. 
Аммо қизлардан бири қирғоққа яқинроқда 
бўлса, иккинчиси канал ўртасида оқиб бо­
рарди.

Аёл қирғоққа яқин қизни қутқаришга 
уринди. Бироқ иккинчи қизни сув оқим бўй­
лаб олиб кетди. Шу тобда канал яқинида 
яшовчи Абдуманноп Самиковнинг кўзи оқиб 
кетаётган қизчага тушиб қолди. Аввалига 
сувдаги болага қараб, уни ўзининг боласи 
деб гумон қилди ва ортида турган ўғлига: 
“Қара, уканг оқиб кетяпти!” дея бақирганча 
сув томон югурди. Канал бўйига тушишдан 
олдин ўғли бу унинг укаси эмаслигини, ука­
си ҳовлида ўйнаб юрганини айтди.

Абдуманноп ака сувга сакради ва чўкаёт­
ган қизалоқни тутиб қолди. Норасидани сув 
бўйига олиб келди, аммо ўзи сувдан юқори­
га кўтарила олмади. Катта ўғли отасининг 
қийин аҳволда қолганини кўриб, ўзини сувга 
отди. Абдуманноп ака оқимга қаршилик қи­
лишдан жуда ҳориганди. Қўлидаги болани 

Фидойилик
Пандемия бутун дунёни таҳликага солган 

даврлар эди. Ўшанда одамлар ҳар куни қанча 
одам коронавирус туфайли вафот этгани ҳақи­
даги статистикани ўқиб, тирик қолгани учун 
шукрона айтарди. Мамлакатимизда ҳам қатъ­
ий карантин тартиби ўрнатилган эди.

Ўша кезларда Соғлиқни сақлаш вазир­
лигида ишлардим. Бир куни раҳбаримиз ке­
либ: “Тез тайёрланинг, журналистлар билан 

Зангиотадаги юқумли касалликлар ши­
фохонасига бориб, у ердаги жараённи 

батафсил ёритиб келасиз”, деди. Ши­
фохонада махсус карантин ҳудуди 

ташкил этилиб, коронавирус би­
лан касалланганлар даволана­

ётган эди. Аввалига юрагим 
увушиб, пешонамдан совуқ 
тер чиққандай бўлди. Жон 
дегани ширин экан-да. Ай­
ниқса, ҳар куни эълон қи­
линаётган ўлим ҳақидаги 
хабарлар кишида ваҳи­
ма уйғотаркан. Бу ҳудуд 
соғлом одам учун нақ ви­
руснинг ўчоғи эди ахир. 
Бўлмади, охири журъат 
топиб: “Менми?” деб сўра­
дим овозим қалтираб. “Ҳа, 

сиз. Қайсидир куни мен ҳам 
бориб келдим. Мана юриб­

ман-ку”, деди раҳбаримиз ўта 
хотиржамлик билан. 

Хуллас, 10-20 чоғли журналист 
билан айтилган манзилга бордик. 

Киришимиздан олдин шифокорлар 
карантин талаблари ва беморлар билан 

хавфсиз мулоқот талабларини тушунтирди. 
Махсус ҳимоя кийимлари берилди.

У ерда шифокор ва ҳамшираларнинг бе­
морларни даволаш учун жонини жабборга 
бериб ишлаётганини кўргач, ичимдаги ҳа­
дикдан асар ҳам қолмади. Оқ либос эгалари 
ўз ҳаётини хатарга қўйиб, хасталар тузали­
ши учун астойдил курашаётган эди. Ўшанда 
касбга садоқат, фидойилик қандай бўлиши­
ни теран ҳис қилдим. Халқ учун фидойилик 
билан хизмат қилган бундай инсонларни ва­
танпарвар, десак, асло муболаға бўлмайди.

Ортиқча таърифу тавсифга зарурат йўқ. 
Зотан, бу даврни бирга бошдан кечирдик. 
Шифокорларнинг фидойилигини ўз кўзимиз 
билан кўрдик. Агар бир оз ёдингиздан кўта­
рилган бўлса, Тошкент шаҳридаги Ғалаба 
боғи ёдгорлик мажмуаси ёнидаги “Тиббиёт 
ходимлари хотираси” хиёбонини сайр қи­
линг. Бу ерда пандемия пайтида беморлар 
ҳаётини қутқариш учун ўзини фидо қилган 
шифокорлар ва ҳамширалар ҳақида маълу­
мотларга эга бўласиз.

Қаҳрамонлик
— Энди иложи йўқ.
— Бизни “синдиришди”.
Кийиниш хонасида турнақатор тизилиб 

ўтирган ўсмирларнинг хаёлида мана шу 
фикр айланарди. Улар бу сўзларни ошкора 
айтишдан, бир-бирига умидсиз нигоҳини 
кўрсатишдан ийманарди.

Барча бошини қуйи солиб ўтирарди. 
Зинҳор бир-бирига тик қарамасди. Чунки 
ҳали ўйин тугамаган, кўзидаги ёшни жамоа­
дошига кўрсатгиси келмасди. Ахир кўз кўзга 
тушганида бехосдан ичдаги сўзларни айтиб 
юбориш, ўзининг умидсизлигини жамоадо­
шига ҳам юқтириш мумкин эди.

Шу пайт хонага мураббий кириб келди. 
У шогирдларининг нигоҳига боқди. Чунки 
мураббий кўзидаги ишонч, умид, жасорат, 
ватанпарварлик туйғуларини шогирдлари 
кўнглига кўчириши керак эди. У “Ғалаба 
қозонишни хоҳлайсизларми?” деб сўради. 
Ҳеч ким жавоб бермади — ахир шусиз ҳам 
ҳаммаси тушунарли эди — зафар қучишни 
ким истамайди?! Мураббий ишонч ва қатъ­
ият билан сўзида давом этди: “Агар ғалаба 
қозонишни истасангиз, курашинг. Чунки 
ўйин тақдирини ўзингиздан бошқа ҳеч ким 
ўзгартира олмайди... Ватан шаъни, миллат 
ғурурини ҳимоя қилинг!”.

Мураббий овозидаги дадиллик футбол­
чиларнинг руҳини кўтарди. Кўзларидаги 
ишонч чўғи эса шогирдларининг туйғулари­
ни алангалатиб юборди.

Кейин яшил майдонда нима содир бўл­
ганига барчамиз гувоҳ бўлдик. 2025 йил 20 
апрель. Футбол бўйича Ўзбекистон ўсмир­
лар терма жамоаси Осиё кубоги финалида 
турнир мезбонларини 2:0 ҳисобида мағлуб 
этиб, чемпион бўлди. Энг ҳайратланарлиси, 
ўзбекистонликлар биринчи бўлимнинг ўзи­
даёқ иккита қизил карточка олиб, 9 киши 
бўлиб қолганди.

Ўйинни кузатган миллионлаб юртдошла­
римиз пайқагандир: йигитларимизнинг бирин­
чи бўлимидаги ҳаракатидан иккинчи бўлимда­
ги ўйини фарқ қиларди. Сабаби энди улар 
фақат маҳорат ва жисмоний кучга эмас, бал­
ки матонат, ор-номус, ғурур, миллатсеварлик 
ва ватанпарварлик ҳисларига ҳам таянарди. 
Уларнинг натижасини ҳеч иккиланмай қаҳра­
монлик деб аташимиз мумкин.

Бурч ва садоқат
(Аскарнинг ўғлига мактуби — реал 

воқеаларга асосланган бадиий тўқима)

Сурхондарё тоғларига ярим метрли қор 
ёғмоқда. Бу ернинг изғирини танангни 

Калашников ўқидан ҳам чуқурроқ тешиб 
ўтади. Елкамга оғир қурол тақилган ҳолда 
бу мактубимни ёзяпман. Ҳа, бугун мен шун­
га қарор қилдим.

Ўғлим, бу сенга ёзган сўнгги мактубим­
дир. Агар сен бу хатни ўқиётган бўлсанг, де­
мак, мен аллақачон нариги дунёдаман. Нега 
бу мактубни ёзаётганим ҳақида сўрамоқчи­
мисан? Ўғлим, ахир айтишади-ку, ўлим ку­
тилмаганда келади деб. Гўё бу биз — аскар­
лар учун ўйлаб топилганга ўхшайди.

Ана, мен турган ердан 100 метр нарида че­
гара тўсиғи бор. Оппоқ қор устига ёпилган зул­
матда ғира-шира кўзга ташланади. Биласанми, 
шу чегаранинг нариги томонида, тоғли афғон 
ўлкасида уруш бўлмоқда. Ўлим шарпаси чега­
ра атрофида кезади. Аммо зинҳор ва зинҳор бу 
томон ўтолмайди. Мен ва қуролдошларим бун­
га сира йўл қўймаймиз. Олисга тиккан кўзла­
римизни бир зум юмиб очишга ҳам ҳаққимиз 
йўқ. Биз буни жуда яхши биламиз. Шунинг 
учун тарбияландик. Бизга ўлимга тик боқиш 
ўргатилган. Аммо инсон ҳар қанча маҳоратли 
бўлмасин, қисмат олдида ожиз қоларкан. Хиз­
мат давомида бунга кўп гувоҳ бўлдим. Шу­
нинг учун сенга айтмоқчи бўлган, қалбимда­
ги сўзларни қоғозга туширяпман. Агар уйга 
эсон-омон қайтиб борсам, бу хатни йиртиб 
ташлайман.

Энг қизиғи нима, биласанми? Мен ҳат­
то ўлимим сабаби нима эканини ҳам бил­
майман. Балки чегара атрофига кўмилган 
минглаб миналардан бирини босиб қўйган 
бўламан. Ёки чегара ортидан адашиб кел­
ган дайди ўқ кўксимни тешиб ўтган бўла­
ди. Аниғини билмайман. Аммо шуни яхши 
биламанки, агар бу мактубни ўқиётган бўл­
санг, энди ҳаёт сенга осон бўлмайди. Ҳа, 
сен туяётган туйғуларни мен ҳам ҳис этган­
ман. Мен отасиз ўсиш нима эканини яхши 
биламан. Отам бизни ташлаб кетган. Икки 
норасида гўдак — акам билан мени онам­
нинг ёлғиз ўзи катта қилган. Бу мактубни 
ўқиган пайтингда сен энди ёш бола эмассан. 
Кап-катта йигитсан, бир оиланинг бошисан. 
Бу масъулиятни, юкни сенга мерос қилиб 
қолдиряпман.

Ўғлим, ҳаётнинг икир-чикирларига эъти­
бор берма. Олдингга катта мақсад қўй ва 
унга интилиб яша. Онангни, сингилларинг­
ни доим ҳимоя қил. Мактабдаги тенгдош­
ларингнинг гап-сўзларидан жаҳлинг чиқ­
масин. Улар ҳали ёш бола, улғайгач, сени 
тушунишади. Ноҳақлик олдида жим турма, 
аммо уришиб-сўкишишдан фойда йўқ, буни 
ҳам унутма. Ҳақиқатга уруш билан эришиб 
бўлмайди.

“Эртага “оталар мажлиси”, ҳамманинг 
отаси келиши шарт”, дейдиган, 30-40 чоғли 
синфдошинг орасида “Отаси йўқлар қўлини 
кўтарсин”, дейдиган ўқитувчиларинг билан 
талашма. Амакингга айтсанг, ўрнимга маж­
лисга боради. 9 май ёки 14 январда фахрий 
ёрлиқ, совға-салом кўтариб келадиган, сени 
бағрига босиб камера олдида жилмайиб ту­
радиган масъуллардан жаҳлинг чиқмасин. 
Улар ҳам ўз вазифасини бажаряпти.

Сўнгги ўгитим: ҳеч қачон “Отам йўқ”, 
деб бошингни эгма. “Етиммисан?” деб сўра­
са, мулзам бўлма. Сен нега бошингни эги­
шинг, нега мулзам бўлишинг керак?!

Ахир мен юртдан олисда, одамларнинг 
тинчини бузиб, бузғунчилик қилиб ўлмадим. 
Ҳатто касалликдан ёки кутилмаган автоҳа­
локатдан умрим поёнига етмади. Мен шу Ва­
тан учун, халқ учун, сенинг келажагинг учун 
жон фидо қилдим. Сен бундай савол берган­
ларнинг кўзига қараб: “Ҳа, отам йўқ. Отам 
сен ва мана шу халқнинг тинчлиги, давлат­
нинг келажаги учун фидо бўлган”, деб айт.

Ўғлим, мен қандай вафот этишимни бил­
майман, аммо қандай яшаганимни, нима 
учун жонимни қурбон қилганимни яхши 
биламан. Шуни унутма: ичган онтимга, бур­
чимга содиқ қолдим. Мен Ватан олдидаги 
сўнгги вазифамни бажардим. Сени ўқитиб, 
яхши одам қилиб етиштирса, халқимиз, дав­
латимиздан рози бўламан. Ўғлим, мен сени 
жуда яхши кўраман.

Эзгулик
Мақолага нуқта қўярканман, эшик тақил­

лади. Саҳифаловчимиз келиб, газета тайёр 
бўлганини, босмахонага олиб бориш керак­
лигини айтди. Босмахонага бордим. Газета­
ни чоп этиб, шаҳар ташқарисидаги бошпа­
нам томон йўл олдим.

Тун чекиниб, аста-секин тонг ёришиб 
келмоқда. Қишнинг айни чилласи. Кўчада 
қолиб кетсангиз, туннинг қора совуғидан 
жон сақлаб қоларсиз, аммо эрталабки изғи­
риннинг заҳри танангизни фалажлай дейди. 
Менга бу совуқ таъсир этмаяпти, чунки ис­
сиққина машинада уйга қайтяпман. Машина 
деразасидан ташқарига қарайман.

Кўчада иш қуролларини кўтариб олган 
ободонлаштириш бўлими ходимларига кў­
зим тушди. Бу совуқнинг заҳрини улар се­
заётган бўлса керак. Улар совуқ қиличини 
меҳнат ўти билан енгяпти.

Бир оз юргандан сўнг кўча четида ёрил­
ган қувурни сув кечиб тузатаётган одамларга 
кўзим тушди. Уларни кўриб ичимга совуқ 
ҳаво киргандай бўлди. Яна машина ойнаси­
дан электр симини кўтариб, симёғочга тир­
машиб чиқаётган одамни кўрдим. Хаёлимга 
“Мана бу инсонлар ҳам ватанпарвар” деган 
гап келди. Фикримни жамлаб, ватанпарвар­
лик бу — ҳалол меҳнат, ўз ишини сидқидил­
дан бажариш деб хулоса қилдим.

Ҳатто олис мамлакатларда юк машина 
ҳайдаб, совуқ ўрмонларда ишлаб, уйга пул 
юбориш ҳам ватанпарварликдир. Ахир улар 
оиласи яхши яшаши учун ишлаяпти. Оила 
эса Ватан ичидаги кичик бир ватан.

Кейин ватанпарварликнинг бошқа қир­
раларини ҳам кашф қилдим. Охири, шундай 
хулосага келдим: ватанпарварлик бу — бар­
ча эзгу ишлар инъикосидир.

Шунда ҳайдовчи акамиз “Санжарбек, 
бугун туғилган кунингиз экан”, дея савол 
бериб хаёлимни бўлди. “Зўр кунда туғил­
ган экансиз, қўшалоқ байрамлар муборак 
бўлсин. 14 январда туғилиш ҳар кимга ҳам 
эмас. “Туғма” ватанпарвар экансиз-да”, деб 
табассум қилди.

“Ҳа, албатта”, дедим оғзимни тўлдириб, 
қувноқ оҳангда. Табрик учун раҳмат айтиб, 
яна хаёллар оғушига чўмдим. Атоқли шо­
ирамиз Ҳалима Худойбердиеванинг ушбу 
сатрларини такрорладим:

Кундуз юриб ёздим, тун туриб ёздим,
Ёзганда кўксимга тиғ уриб ёздим.
Дардларимга сиёҳ кор қилмай қолгач,
Қаламни қонимга ботириб ёздим.

Қон асли ёруғлик. Ёруғлан, тиз чўк,
Асл мард Ватанга тиз чўкиб ўтар.
Қанча қонинг бўлса — Ватан учун тўк,
Қанча шонинг бўлса — Ватанни кўтар!

ТУҒМА  ВАТАНПАРВАР

Эссе

ўғлига берди-ю, ўзи ғарқ бўлди. Бу орада 
бошқалар ёрдамга келиб, йигитни ва қиза­
лоқни қутқарди. Аммо қаҳрамоннинг ўзи 
сувга тушган нурдек ғойиб бўлганди...

2025 йил 3 май куни содир бўлган ушбу 
кўнгилсиз воқеада икки қизалоқнинг ҳам 
жони омон қолди, аммо бир ватандошимиз 
бу эзгу иш йўлида ўзини фидо қилди. Ай­
тинг-чи, бу ишни инсонпарварлик, халқсе­
варлик демай бўладими? Аслида, мана шу­
нинг ўзи ватанпарварлик эмасми?

Орадан бир ой ўтиб, Президентимизнинг 
“Бир гуруҳ фуқароларни “Жасорат” медали 
билан мукофотлаш тўғрисида”ги фармонига 
кўра, қаҳрамонлик кўрсатган юртдошлари­
мизнинг матонати ва инсоний фазилатлари 
эътироф этилди ҳамда давлат мукофоти би­
лан тақдирланди. Улар орасида Абдуманноп 
Самиков ҳам бор эди...


